
2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Jumladan, O‘zbekiston kasaba 
uyushmalar i  Federatsiyasining 
xa lqa ro  kasaba  uyushma la r i 
h a r a k a t i d a  t u t g a n  o ‘ r n i  v a 
nufuzini oshirish, xalqaro kasaba 
uyushmalari birlashmalari bilan 
hamkorlikni kuchaytirish yo‘nalishida 

O‘zbekistOn kasaba uyushmalari 
tarixida yangi sahifa

O‘zbekiston kasaba uyushmalari Federatsiyasi Xalqaro kasaba uyushmalari  
konfederatsiyasi (XKUK) a’zosiga aylandi.

aniq maqsadga qaratilgan ishlar 
amalga oshirildi.

O‘tgan yi lning dekabr oyida 
uyushtirilgan XKUKning navbatdagi 
bosh kengashi majlisi qarori bilan 
O‘zbekiston kasaba uyushmalari 
Federatsiyasi dunyodagi eng yirik 
kasaba uyushmalari birlashmasi 
a’zoligiga 80 foizdan ko‘p ovoz bilan 
qabul qilindi.

Xalqaro kasaba uyushmalari 
konfederatsiyasi dunyodagi eng yirik 
kasaba uyushmalari birlashmasi 
hisoblanadi. U o‘z safiga 163 
mamlakatdan 200 millionga yaqin 
a’zolarni birlashtirgan, a’zo tashkilotlar 
soni esa 340 ta.

XKUK 2006-yilda Xalqaro mustaqil 
kasaba uyushmalari konfederatsiyasi 
h a m d a  X a l q a r o  m e h n a t 
konfederatsiyasining birlashishi 
hisobiga ta’sis etilgan. Ta’sis kongressi 
2006-yilning 1 – 3-noyabr kunlari Vena 
shahrida bo‘lib o‘tdi.

Bugungi kunda tashkilotning bosh 
kotibi – Lyuk Triangl. Shuni alohida 
ta’kidlash kerakki, Xalqaro kasaba 
uyushmalari konfederatsiyasi bosh 
kotibi rahbarligidagi yuqori martabali 
missiya 2024-yilning oktabr oyida 
yurtimizda bo‘lib, O‘zbekiston kasaba 
uyushmalari Federatsiyasining turli 
soha xodimlari ijtimoiy-iqtisodiy 
manfaatlarini ta’minlash, ijtimoiy 
sheriklik va muloqotni rivojlantirish 
borasidagi faoliyati bilan yaqindan 
tanishgan edi.

Konfederatsiya Xalqaro mehnat 
tashkiloti, Yevropa Ittifoqi komissiyasi, 
Xalqaro valyuta jamg‘armasi, Jahon 

banki va boshqa xalqaro tuzilmalar 
bilan yaqindan hamkorlik qilib keladi.

O‘zbekiston kasaba uyushmalari 
Federatsiyasining Xalqaro kasaba 
uyushmalari konfederatsiyasiga 
to‘laqonli a’zolikka qabul qilinishi 
yuqoridagi xalqaro tuzilmalarda 
mamlakat imiz mavqein i  i lgar i 
surishda konfederatsiya salohiyatidan 
f o y d a l a n i s h  h a m d a  X a l q a r o 
mehnat  tashk i lo t i  va boshqa 
xalqaro tuzilmalardagi mavqeini 
mustahkamlash uchun qo‘shimcha 
imkoniyatlar yaratadi.

“Xalq so‘zi”.

Xushxabar

Prezidentimiz Shavkat Mirziyoyev rahbarligida 
“O‘zbekiston – 2030” strategiyasini amalga 
oshirish doirasida mamlakatimizda barcha sohada 
olib borilayotgan keng ko‘lamli islohotlar kasaba 
uyushmalariga ham katta imkoniyatlar yaratdi.

Xalqaro kasaba uyushmalari konfederatsiyasiga  
a’zo mamlakatlar xaritasi.

iQtisOdiyOt lOkOmOtivi va 
mustahkam POydevOriinvestitsiyalar – 

Sarhisob 

O‘zbekiston tashqi siyosatidagi ochiqlik va 
pragmatizm tufayli mamlakatimiz ikki va ko‘p 
tomonlama hamkorlikni kengaytirish, eng dolzarb 
muammolarni muhokama qilish, ilg‘or g‘oya, 
tashabbus hamda yondashuvlar ishlab chiqish 
uchun samarali muloqot maydoniga aylandi. 

O‘tgan yilning 2-3-may kunlari bo‘lib o‘tgan III 
Toshkent xalqaro investitsiya forumi haqida ham 
shunday deyish mumkin. 

Kuni kecha “O‘zbekiston – 2030” 
strategiyasini Atrof-muhitni asrash va “yashil” 
iqtisodiyot yilida amalga oshirish bo‘yicha 
davlat dasturi va uni tasdiqlash to‘g‘risidagi 
O‘zbekiston Respublikasi Prezidenti Farmoni 
loyihasi keng jamoatchilik muhokamasiga 
qo‘yildi. Nafaqat mamlakatimiz hayoti uchun 
dolzarb, balki “yashil” rivojlanish borasida 
O‘zbekistonning o‘ziga xos taraqqiyot yo‘lini 
belgilab bergan davlat dasturi loyihasida 5 

5 ta ustuvOr yO‘nalish 
bO‘yicha belgilangan 

amaliy chOra-tadbirlar 

Davlat dasturi loyihasi — muhokamada 

mamlakat taraqqiyoti, 
xalqimiz farovonligiga xizmat qiladi

2-sahifaga qarang.

ta ustuvor yo‘nalish bo‘yicha 2025-yil uchun 
amaliy chora-tadbirlar, normativ-huquqiy 
hujjatlar ro‘yxati va maqsadli ko‘rsatkichlar 
nazarda tutilmoqda. Oliy Majlis Senati 
a’zolari, Qonunchilik palatasidagi siyosiy 
partiyalar fraksiyalari rahbarlari ushbu 
dasturilamal hujjatning ahamiyati haqida 
munosabatlarini bildirdi. 

Majlisda senatorlar, vazirlik 
va idoralar mas’ullari, ekspertlar, 
Yoshlar parlamenti va mahalliy 
Kengashlarning Yoshlar siyosati, 
madaniyat va sport masalalari 
komissiyalari a’zolari ishtirok etdi.

Mazkur qonun bilan Madaniyat 
vazirligining jonli ijro san’atini 
rivojlantirish, san’atkor, ijodkor 
hamda i j roch i la rn i  qo ‘ l l ab -
quvvat lashga o id  b i r  qator 
vakolatlari belgilanmoqda. Tadbirlar 
uyushtirish va o‘tkazishda jonli ijro 
yoki fonogrammadan foydalanish 
shakli va darajasini aniq belgilash, 
ijrochilar tomonidan fonogramma 
va mualliflik asarlaridan foydalanish 
bo‘yicha amaldagi qonunchilikka 
rioya etilishini monitoring qilish, 
milliy san’at va madaniyat nufuzini 
ko‘tarishga xizmati singayotgan 
ijodkorlarni qo‘llab-quvvatlash 
yuzasidan chora-tadbirlarni amalga 
oshirish nazarda tutilmoqda.

Fonogrammadan foydalanish 

Oliy Majlis Senatida

kun tartibida –  
ekOlOgiyaga Oid QOnunlar 

Oliy Majlis Senatining Agrar, suv xo‘jaligi masalalari va ekologiya qo‘mitasi majlisi 
bo‘lib o‘tdi. 

Unda senatorlar, Yoshlar parlamenti va xalq deputatlari mahalliy Kengashlarining 
Agrar, suv xo‘jaligi va ekologiya masalalari bo‘yicha doimiy komissiyalari hamda qo‘mita 
huzuridagi ekspert guruhi a’zolari, vazirlik va idoralar vakillari hamda OAV xodimlari 
qatnashdi.

Senatorlar “O‘zbekiston Respublikasida 
xizmat ko‘rsatgan ekolog” faxriy unvonini ta’sis 
etish to‘g‘risida”gi qonunni muhokama qildi.

Q o n u n  b i l a n  s o h a d a  f a o l i y a t 
yuritayotganlarni qo‘llab-quvvatlash va 
ularning mehnatlarini munosib rag‘batlantirish 
maqsadida “O‘zbekiston Respublikasida 
xizmat ko‘rsatgan ekolog” faxriy unvonini 
ta’sis etish nazarda tutilmoqda. Mazkur faxriy 
unvon mamlakatimizda ekologiya va atrof-
muhit muhofazasini kuchaytirish, tabiatni 
asrab-avaylash, bioxilmaxillikni saqlash, 
iqlim o‘zgarishi oqibatlarini yumshatish, tabiiy 
resurslardan oqilona foydalanish va qayta 
tiklash borasida salmoqli natijalarga erishgan 
fuqarolarga, mutaxassis-xodimlar va soha 
vakillari, ekofaollarga berilishi maqsad qilingan.

Majlisda “O‘zbekiston Respublikasining 
ayrim qonun hujjatlariga chiqindilarni 
to‘plash va olib chiqish xizmatlarini ko‘rsatish 
sohasida to‘lov intizomini mustahkamlashga 
qaratilgan qo‘shimcha va o‘zgartirishlar kiritish 
to‘g‘risida”gi qonun ham muhokama qilindi.

Mazkur  qonun b i lan  O‘zbek is ton 
Respub l ikas in ing  Fuqaro l ik  va  Uy-
joy kodekslariga, “Raqobat to‘g‘risida”gi 
hamda “Elektr energetikasi to‘g‘risida”gi 
qonunlarga qattiq maishiy chiqindilarni 
to‘plash va olib chiqish xizmatlari uchun 
majburiy to‘lovlar bo‘yicha qarzdorligi mavjud 

bo‘lgan iste’molchilar qisqa xabar (SMS) 
orqali xabardor qilinganidan keyin mazkur 
qarzdorlik bartaraf etilguniga qadar ulardan 
elektr energiyasi uchun to‘lovlarni qabul qilishni 
vaqtinchalik cheklashga qaratilgan huquqiy 
normalar belgilanishini nazarda tutuvchi 
qo‘shimcha va o‘zgartirishlar kiritilmoqda.

Qonunda qattiq maishiy chiqindilarni to‘plash 
va olib chiqish xizmatlarini ko‘rsatuvchi 
tashkilotlar xizmatlari uchun to‘lovlarni hisob-
kitob qilishning ishonchliligi hamda to‘g‘riligi 
uchun javobgar bo‘lishi belgilanmoqda.

Uy-joy kodeksiga kiritilayotgan qo‘shimcha 
va o‘zgartirishga ko‘ra, endi majburiy to‘lovlar 
uch oydan ortiq to‘lanmagan taqdirda davlat 
va xususiy uy-joy fondlaridagi joylarning 
mulkdorlariga, ijaraga, arendaga oluvchilariga 
qattiq va suyuq maishiy chiqindilarni to‘plash va 
olib chiqish xizmatlarini ko‘rsatish ham to‘xtatib 
turilmaydi.

Davlat va xususiy uy-joy fondlaridagi 
joylarning mulkdorlariga, ijaraga, arendaga 
oluvchilariga kommunal xizmatlar ko‘rsatish 
majburiy to‘lovlar uch oydan ortiq to‘lanmagan 
taqdirda to‘xtatib turilishidan qattiq va suyuq 
maishiy chiqindilarni to‘plash hamda olib 
chiqish xizmatlari mustasno ekani nazarda 
tutilmoqda. 

“Xalq so‘zi”. 

JONLI IJRO: 

imkOniyat va rag‘bat
Oliy Majlis Senatining Yoshlar, xotin-qizlar, madaniyat va 

sport masalalari qo‘mitasining navbatdagi majlisi bo‘lib o‘tdi. 
Unda “O‘zbekiston Respublikasining ayrim qonun 

hujjatlariga jonli ijro san’atini yanada rivojlantirishga qaratilgan 
o‘zgartirish va qo‘shimchalar kiritish to‘g‘risida”gi qonun 
muhokama markazida bo‘ldi.

darajasi haqida axborot berish 
t a r t i b i ,  k o n s e r t - t o m o s h a 
tadbirining dasturida ijrochilar va 
asar mualliflari aniq ko‘rsatilishi 
shart ekani hamda reklamada 
fonogrammadan foydalanish 
darajasi to‘g‘r isidagi axborot 
umumiy reklama sathining kamida 
o‘n foizini tashkil etishi to‘g‘risidagi 
qo‘shimcha va o‘zgartir ishlar 
kiritilmoqda. Musiqali va boshqa 
asarlar ijrosida fonogrammadan 
foydalanish darajasiga qarab ijro 
qilish usullari belgilanmoqda. 

Ushbu qonunning qabul qilinishi 
konsert-tomosha tadbirlarini tashkil 
etish samaradorligini oshirishga, 
jonli ijro san’atini rivojlantirish 
va rag‘batlantirishga, iste’dodli 
ijrochilarni qo‘llab-quvvatlashga 
xizmat qiladi.

Majlis so‘ngida qo‘mitaning 
tegishli qarori qabul qilindi. 

“Xalq so‘zi”.

Odatda, xalqaro forumlar xori j iy 
sheriklarni birlashtirish, ularga iqtisodiy 
hamkorlikni yanada rivojlantirish uchun 
mavjud istiqbolni ko‘rsatish, turli sohalarda 
aniq rejalar belgilab olish maqsadida 
uyushtiriladi. Shu ma’noda, xalqaro 
maydonda qarama-qarshiliklar, turli nizolar 
kuzatilayotgan bir davrda Toshkent xalqaro 
investitsiya forumi o‘tkazilishi ayni muddao 
bo‘ldi. Zero, mamlakatlar, xalqlar o‘rtasida 
o‘zaro muloqot uchun ko‘prik vazifasini 
aynan iqtisodiyot o‘taydi. 

Yildan-yilga yaxshi an’anaga aylanib 
borayotgan ushbu format doirasida 
dunyoning barcha qit’asidan yangidan-

yangi ishonchli hamkorlar qatnashmoqda. 
III Toshkent xalqaro investitsiya forumiga 
93 ta davlatdan ikki yarim mingdan ortiq 
xorijiy mehmonlar kelgani ham forumning 
ahamiyati tobora ortib borayotganini 
namoyon etadi.

Sayyoramizda tovar va xizmatlarni 
yetkazib berish zanjirlaridagi uzilishlar, 
xalqaro savdoning pasayishi, investitsiya 
oqimlarining kamayishi, iqlim ofatlarining 
kuchayishi kabi muammolar sharoitida 
Toshken t  fo rumin ing  o ‘ t kaz i l i sh i 
investorlarning tinch, xavfsiz, barqaror 
– Markaziy Osiyo mintaqasiga e’tiborini 
qaratishga undashi aniq. Zero, Yevropa 

va Yaqin Sharqdagi ziddiyatlar fonida 
jahon iqtisodiyotining o‘sish sur’atlari 
so‘nggi uch yil davomida pasayib ketdi. 
To‘g‘ridan-to‘g‘ri xorijiy investitsiyalar 
bilan bog‘liq tendensiyalar ham kutilgan 
umidlarni oqlamayapti. Rivojlanayotgan 
davlatlarga kirit i lgan investitsiyalar 
umumiy hajmi ham kamaydi. Shunday 
sharoitda 80 millionga yaqin nufusga ega 
bo‘lgan yangi bozor investorlarga ishonch 
bag‘ishlashi mumkin edi va shunday bo‘ldi 
ham. Qolaversa, O‘zbekistonda xalqaro 
sarmoyadorlar bemalol, erkin faoliyat 
ko‘rsatishi uchun yildan-yilga munosib 
sharoitlar yaratilayotganiga, imtiyoz va 

kafolatlar taqdim etilayotganiga barchamiz 
guvoh bo‘lib turibmiz. 

As l i da  ham,  sa rmoyado r  pu l 
t ikishidan oldin, avvalo, chamalab 
ko ‘ rad i .  Mablag ‘  k i r i tsam,  foyda 
olamanmi? Demak, unga bashorat 
qilsa bo‘ladigan muhit kerak, chunki 
bu xususiy sektor va xorijiy investorlarning 
hayotini yengillashtiradi. Ikkinchidan, 
tashqi dunyoga ochiqlik tashqaridan 
bilim va texnologiyalarni olish uslubidir, 
bu xoh savdo, xoh to‘g‘ridan-to‘g‘ri 
xorijiy investitsiyalar orqali, xoh odamlar 
harakati natijasida bo‘lsin! Uchinchi 
yo‘nalish esa xususiylashtirish jarayonining 
boshlanishi. Bu sharoit va shartlarning 
barchasi O‘zbekistonda mujassam! 

Ayonki, 2017-yildan buyon O‘zbekiston 
uchun muhim muvaffaqiyat omillaridan biri 
ochiqlik bo‘ldi. Ko‘plab kompaniyalar o‘z 
faoliyatini o‘sha kezlarda boshladi, erkin 
savdo, valyuta ayirboshlash imkoniyatlari 
paydo bo‘ldi va kompaniyalar bashorat 
qilinadigan muhitda ishlay boshladi. 
Mamlakatimizda investitsiya va biznes 
muhitini tubdan yaxshilash, bu yo‘ldagi 
to‘siqlarni bosqichma-bosqich bartaraf 
etish uchun qat’iy qadamlar tashlandi. 

Shahar va qishloq oilaviy poliklinikalari, 
shuningdek, tez tibbiy yordam ko‘rsatish 
tizimining yangi strukturasini tashkil etish orqali 
birlamchi tibbiy-sanitariya yordamini ko‘rsatish 
yo‘nalishlari takomil lashtir i lgani hamda 
aholining ushbu xizmatlardan foydalanish 
imkoniyatlari kengaytirilgani e’tiborga molik. 
Aholi reproduktiv salomatligini mustahkamlash, 
onalik va bolalikni muhofaza qilish bo‘yicha 
qator maqsadli milliy dasturlar amalga oshirildi. 
Bolalarning irsiy va tug‘ma kasalliklar bilan 
tug‘ilishi oldini olish maqsadida respublika 

87 yoshli Antonina Kuychiyeva Zarbdor tumanining 
Shodlik mahallasida yashaydi. Yaqin o‘rtada qarindoshlari 
qolmagan. Zarbdor tumandagi “Inson” ijtimoiy xizmatlar 
markazi tomonidan Antonina Mixaylovnaga uy-ro‘zg‘or 
yumushlariga ko‘maklashish uchun ijtimoiy xodim mas’ul 
qilindi.

– O‘zbek xalqi mehribon va bag‘rikeng. Qo‘ni-qo‘shnilar 
doimo holimdan xabar olib turadi, – deydi Antonina 
Kuychiyeva. – Yaqinda mahallamiz raisi ijtimoiy xodim 
bilan uyimizga keldi. Yashash sharoitim, sog‘ligimni so‘rab-
surishtirgach menga har kuni uch soatdan ijtimoiy xizmat 
ko‘rsatilishini aytishdi. 

TIbbIY TA’LIMgA e’TIbOR –  
SOg‘LOM keLAjAk gAROVI

Mulohaza

Mamlakatimizda aholi salomatligini asrash va yaxshilash imkonini beradigan sifatli 
sog‘liqni saqlash tizimini kuchaytirish davlat siyosatining ustuvor yo‘nalishi hisoblanadi. 
Hozirgi kunda tibbiy xizmat ko‘rsatishda respublika, viloyat, tuman va qishloq bo‘g‘inlari 
o‘rtasidagi bog‘liqlik kuchaytirilayotir. Bunda, avvalo, mahallalarda profilaktika ishlari 
va tibbiy ko‘riklar sifatli tashkil etilib, kasalliklarning oldini olish, erta tashxis qo‘yish va 
davolash borasida sa’y-harakatlar amalga oshirilmoqda. 

hamda hududiy skrining markazlari tashkil 
etildi.

Ixtisoslashtirilgan tibbiy xizmat xalqqa 
yanada yaqinlashtirilmoqda. Bilamizki, bir 
paytlar murakkab operatsiyalar chet elda 
qilinardi. Bu bemorning o‘ziga ham, yaqinlari 
uchun ham qiyinchilik tug‘dirardi. Bugun esa 
Prezidentimiz topshirig‘iga ko‘ra yurtimizga 
eng so‘nggi tibbiy jihozlar olib kelindi, 
mutaxassislarning xorijda malaka oshirishi 
ta’minlandi. Natijada avval poytaxtdagina 
bajarilgan yuqori texnologik operatsiyalar, 
innovatsion diagnostika usullari hozir chekka 
hududlarda ham bosqichma-bosqich 
joriy etilmoqda. 4

Qaror va ijro

insOn Qadri ulug‘langan 
yurtda yashash sharaf

Inson hamisha mehrga tashna. Ayniqsa, o‘zgalar 
parvarishiga muhtoj yolg‘iz keksalar doim mehrga mahtal 
bo‘lishadi. Bugun yurtimizda nogironligi bor shaxslarga 
har tomonlama ko‘maklashilib, sog‘lom hayotga 
moslashishi uchun barcha sharoit yaratib berilmoqda. 
Ular davlatimiz tomonidan ijtimoiy himoyaga olingani 
yurtimizda inson qadri yuksalayotganidan dalolat.

4

Joriy yilning 30-yanvar – 1-fevral kunlari Vengriyada O‘zbekiston kino haftaligini o‘tkazish ko‘zda tutilgan.

mamlakat taraqqiyoti, xalqimiz farovonligiga xizmat qiladi

Sayyora ABDIKARIMOVA, 
Oliy Majlis Senatining Agrar, suv xo‘jaligi masalalari va 

ekologiya qo‘mitasi raisi o‘rinbosari:

Zumrad BEKATOVA,
Oliy Majlis Senatining Sud-huquq masalalari va korrupsiyaga qarshi kurashish 
qo‘mitasi a’zosi:

yashil maydOnlar hududi kengaytiriladi

– Dunyoda global darajada 
iq l im o ‘zgar ish i ,  eko log ik 
muammolar, tabiat sofligi eng 
dolzarb masalaga aylandi. Havo 
va suvning ifloslanishi, tuproq 
eroziyasi, cho‘llanish, global isish 
tabiiy muvozanatga va odamlar 
sog‘ligiga zarar yetkazmoqda. 

Yurtimizda bu muammolar  
oldindan o‘rganilib, atrof-muhitni 
asrash choralari ko‘rilayotir. 
Ekotizimlarni himoya qilish va 
tiklash, ko‘kalamzorlashtirish 
ishlarini jadallashtirish va “Yashil 
makon” umummilliy loyihasining 
amalga oshirilishi bu borada 
muhim qadam bo‘ldi. Davlatimiz 
rahbar i  t ashabbus i  b i l an 
boshlangan ushbu umummilliy 
loyiha chinakam xalq harakatiga 
aylandi. Har yili bahor va kuz 
faslida daraxt ko‘chatlari ekish 
an’anasi jonlandi. 

“ O ‘ z b e k i s t o n  –  2 0 3 0 ” 
strategiyasida ham ekologik 
vaziyatni barqarorlashtirishga 
qarat i lgan “Yashi l  makon” 
umummilliy loyihasini kengaytirish 
vaz i fas i  a loh ida  be lg i lab 

qo‘yilgan. Jumladan, har yili 200 
million tup daraxt ekib borish va 
respublikada yashillik darajasini 
30 foizga yetkazish, ekiladigan 
har bir daraxtni parvarish qilish 
va sug‘orish tizimini yaratish; 1 
984 ta yashil bog‘ barpo etish, 
112 ta yirik sanoat korxonasi 
tomonidan uch yil davomida 30 
million tup ko‘chatdan iborat 
“yashil belbog‘”lar barpo etish 
kabi vazifalar belgilangan.

Davlat idoralari, korxonalar, 
ta’lim muassasalari hududlarida 
yashil bog‘larni tashkil etish; 
Toshkent shahrida yashil maydonlar 
hududini 5 barobar ko‘paytirib, 5 
ming gektarga yetkazish hamda 
respublikaning o‘nta hududida 
aerobiologik monitoring tizimini 
yo‘lga qo‘yish kabi muhim strategik 
vazifalar qayd etilgan.

B i rg i na  o ‘ t gan  y i l n i ng 
noyabr oyida davlatimiz rahbari 
boshchiligida poytaxtimizning 
Bektemir tumanida, Toshkent 
halqa yo‘li bo‘yida yashil hududga 
asos solindi. Bu yerda tabiiy 
o‘rmon shakli hosil qilinadi. 

Avva lg i  y i l la rda “Yangi 
Toshkent”, Sergeli, Chilonzor 
tumanlarida ko‘chatlar ekilgandi. 
Buning uchun 100 gektar 
yer ajratilgan bo‘lib, ikki yilda 
jami 100 ming tup daraxt va 
buta ko‘chati qadaldi. Ularni 
parvarishlash uchun 3 ta sun’iy 
suv havzasi va 12 ta quduq barpo 
etildi.

Davlatimiz rahbarining “Bu 
an’ana o‘zi bizda bor. Xalqimiz 
tabiatni “ona” deydi, yerni, suvni 
e’zozlaydi. Buning zamiridagi 
haq iqa t  hoz i rg i  eko log i k 
muammolar ta’sirida yaqqol 
namoyon bo‘lyapti. Shuning 
uchun “Yashil makon” umummilliy 
loyihasini boshladik. 2025-yil 
nomini ham atrof-muhitni asrash 
masalasiga bag‘ishladik. Endi 
bu tashabbuslar keng yoyilishi, 
ayniqsa, yoshlarimizga chuqur 
singishi zarur. Har bir xonadon, 
har bir korxona tabiatni asrashga 
hissa qo‘shishi kerak”, deya 
bildirgan fikrlari, “O‘zbekiston 
– 2030” strategiyasida belgilab 
berilgan vazifalar har birimizga 
kelgusida ro‘yobga chiqarilishi 
lozim bo‘lgan ishlar uchun 
dasturilamaldir.

Odiljon MAMATKARIMOV, 
Oliy Majlis Senatining Xalqaro munosabatlar, tashqi iqtisodiy aloqalar, 
xorijiy investitsiyalar va turizm masalalari qo‘mitasi raisi o‘rinbosari: 

fuQarOlar xOhish-irOdasi  
rO‘yObga chiQariladi

– Prezidentimiz Farmoni bilan tasdiqlangan 
“O‘zbekiston – 2030” strategiyasida 5 ta ustuvor 
yo‘nalish bo‘yicha 100 ta maqsadni  amalga oshirish 
vazifasi belgilangan.

Strategiyaning beshinchi ustuvor yo‘nalishi  
“Xavfsiz va tinchliksevar davlat” tamoyiliga 
asoslangan siyosatni izchil davom ettirishga 
qaratilgan bo‘lib, unda yangi O‘zbekiston tashqi 
siyosatini xalq va davlatning manfaatlaridan kelib 
chiqqan holda izchil amalga oshirish; Markaziy 
Osiyo mintaqasida amaliy hamkorlikni sifat jihatdan 
yangi bosqichga olib chiqish; an’anaviy sheriklar 
bilan o‘zaro manfaatli aloqalarni rivojlantirish, 
xalqaro hamkorlik geografiyasini kengaytirish, 
global ishlab chiqarish va yetkazib berish zanjirlariga 
qo‘shilish kabi muhim maqsadlar belgilangan.

Shuningdek, mazkur yo‘nalishda Jahon savdo 
tashkilotiga to‘laqonli a’zo bo‘lish; xorijda istiqomat 
qilayotgan vatandoshlarni qo‘llab-quvvatlash, ular 
bilan doimiy muloqot tizimini joriy etish; tashqi 
mehnat migratsiyasi tizimini takomillashtirish, 
xorijda mehnat faoliyatini yuritayotgan fuqarolarga 
har tomonlama ko‘mak ko‘rsatish; chegaralar 
xavfsizligini mustahkamlash; jamiyatda millatlararo 
totuvlik muhitini mustahkamlash va xorij iy 
mamlakatlar bilan do‘stlik aloqalarini rivojlantirishga 
qaratilgan vazifalar mavjud.

Strategiyaning “Xorijda istiqomat qilayotgan 
vatandoshlarni qo‘llab-quvvatlash, ular bilan 
doimiy muloqot tizimini joriy etish” deb nomlangan 
94-maqsadini amalga oshirishda  vatandoshlar 
tomonidan tashkil etilgan jamoat birlashmalari 
faoliyatini har tomonlama rag‘batlantirish va ularning 
sonini 300 taga yetkazish, o‘zbek tili va adabiyoti, 

tarix, madaniyat, san’at va hunarmandchilik 
yo‘nalishlaridagi oliygohlarda xorijdagi vatandoshlar 
uchun 200 ta grant ajratish belgilangan.

Tibbiyot, ta’lim va ilm-fan sohalarida 100 ta 
loyihani amalga oshirish, bundan tashqari, 
vatandoshlar jamoat birlashmalariga yetkazib 
beriladigan badiiy adabiyotlar sonini 100 mingtaga 
oshirish vazifalari belgilab olingan.

Strategiyaning “Tashqi mehnat migratsiyasi 
tizimini takomillashtirish, xorijda mehnat faoliyatini 
yuritayotgan fuqarolarga har tomonlama ko‘mak 
ko‘rsatish” deb nomlangan 95-maqsadida 
fuqarolarni ishga joylashtirish bo‘yicha xorijiy 
davlatlar bilan kelishuvlar sonini 30 taga oshirish, 
davlat-xususiy sheriklik shartlari asosida kasb-
hunarga va chet tillarga o‘qitish doirasida 2 mingta 
xorijiy kompaniya bilan kasbga o‘qitish va ish bilan 
ta’minlash tizimini tashkil etish belgilangan.

Mehnat migratsiyasidan qaytib kelgan shaxslarni 
reintegratsiya qilish, bandligini ta’minlash, kasbiy 
malakasini oshirish va tadbirkorlik tashabbuslarini 
rag‘batlantirish hamda noqonuniy tashqi mehnat 
migratsiyasi va odam savdosiga qarshi kurashish 
sohasida xalqaro hamkorlikni yanada rivojlantirish 
kabi vazifalar belgilab olingan.

Ushbu muhim hujjat xalqimizning qudratli yangi 
O‘zbekistonni barpo etish bo‘yicha xohish-irodasini 
ro‘yobga chiqarish, har bir fuqaroga o‘z salohiyatini 
rivojlantirish uchun imkoniyatlar yaratish, sog‘lom 
va ma’naviy barkamol avlodni tarbiyalash, global 
ishlab chiqarishning muhim bo‘g‘iniga aylangan 
kuchli iqtisodiyotni shakllantirish, qonun ustuvorligi, 
xavfsizlik va barqarorlikni kafolatli ta’minlashga 
xizmat qiladi. 

sa’y-harakatlar birlashtiriladi

– B i r  vaq t la r  ka t ta l ig i 
jihatidan dunyoda to‘rtinchi ko‘l 
hisoblangan Orol o‘z atrofida 
f a rovon  hayo t  sha ro i t i n i 
ta’minlagan jo‘shqin ekotizim 
makoni edi. Afsuski, dengiz o‘z 
hajmining 90 foizini yo‘qotdi. 
Falokat aholi hayoti, sog‘ligi, 
iqtisodiyot va hududdagi biologik 
xilmaxillikka putur yetkazdi.

Ekologik inqiroz oqibatlarini 
bartaraf etishga qarati lgan 
ha raka t l a rn i  b i r l a sh t i r i sh 
O‘zbekiston tashqi siyosatidagi 
ustuvor yo‘nalishlardan biriga 
aylangan bo‘lib, atrof-muhitni 
muhofaza q i l ish masalas i 
K o n s t i t u t s i y a  d a r a j a s i d a 
mustahkamlab qo‘yildi.

Davlatimiz rahbari 2020-
yil sentabr oyida Birlashgan 
M i l l a t l a r  Tashk i l o t i  Bosh 
Assambleyasining 75-sessiyasida 
“Orolbo‘yi mintaqasini ekologik 
innovatsiyalar va texnologiyalar 
hududiga aylantirish to‘g‘risida”gi 
rezolyutsiyani ishlab chiqish va 
qabul qilish tashabbusi bilan 
jahon hamjamiyati e’tiborini yana 
bir bor Orol fojiasiga qaratgandi. 
BMT Bosh  Assambleyas i 
75-sessiyasining navbatdagi 
yalpi majlisida ushbu rezolyutsiya 
loyihasi ma’qullandi.

Orolbo‘yi mintaqasida ekologik 
vaziyatni barqarorlashtir ish 
masalasi “O‘zbekiston – 2030” 

strategiyasida ham alohida 
e’tibor qaratilgan. Strategiyada 
mintaqada ekologik vaziyatni 
barqarorlashtirish, Orol dengizi 
qurishi natijasida yuzaga kelgan 
ekologik muammolarning salbiy 
ta’sirini yumshatish, Orolbo‘yi 
mintaqasidagi o‘rmonzorlarni 
2,3 mln. gektarga yetkazish kabi 
dolzarb maqsadlarga erishish 
yuzasidan tizimli ishlar olib 
borilmoqda.

Orol dengizining qurigan 
tubida qo‘shimcha 600 ming 
gektar yashil maydonlarni barpo 
etib, ularning umumiy hajmini 2,6 
mln. gektarga yoki hududning 
80 foiziga yetkazish kabi aniq 
ko‘rsatkichli vazifalar belgilab 
olingan. “Yashil iqlim” va Global 
ekologik jamg‘armalarn ing 
bioxilmaxillik, iqlim o‘zgarishi 
va tuproq yemirilishining oldini 
olishga qaratilgan dasturlari 
asos ida  300  mln .  do l la r 
qiymatidagi loyihalarni amalga 
oshirish ko‘zda tutilgan.

Xalqaro hamkorlar bi lan 
“Orol dengizi havzasining quyi 
oq imidag i  degradats iyaga 
uch ragan  ye r l a r  ho la t i n i 
yaxsh i lash”  loy ihas i  ham 
hududda barqaror muhit va aholi 
farovonligini ta’minlashda muhim 
ahamiyat kasb etadi.

P r e z i d e n t i m i z n i n g 
“ O ‘ z b e k i s t o n  –  2 0 3 0 ” 

strategiyasini Atrof-muhitni asrash 
va “yashil” iqtisodiyot yilida 
amalga oshirishga oid davlat 
dasturi to‘g‘risida”gi Farmoni 
loyihasi  asosida Orolbo‘y i 
mintaqasidagi o‘rmonzorlar 2,1 
mln. gektarga, o‘rmon bilan 
qoplangan maydonlar 4,1 mln. 
gektarga yetkazilishi, muhofaza 
qilinadigan tabiiy hududlar 14,56 
foizgacha kengaytirilishi hamda 
ularning ekoturizm, ko‘chatchilik 
va dorivorchilik yo‘nalishlaridagi 
foydalanilmayotgan zaxiralari 
aniqlanib, safarbar qil inishi 
va  aho l in ing  daromadlar i 
oshiril ishi; Qoraqalpog‘iston 
Respublikasi hamda boshqa 
tanlangan hududlarda sho‘r va 
suvsizlikka  chidamli o‘simliklar 
bog‘lari hamda davlat “in-vitro” 
laboratoriyalari tashkil qilinishi, 
shuningdek, xususiy “in-vitro” 
laboratoriyalarini barpo etishga 
tadb i rkor l i k  subyek t la r iga 
kreditlarni ajratish uchun xalqaro 
moliya institutlaridan kamida 30 
mln. dollar miqdorida mablag‘lar 
jalb etilishi belgilanmoqda.

“ O ‘ z b e k i s t o n  –  2 0 3 0 ” 
strategiyasi doirasida amalga 
oshirilayotgan keng ko‘lamli 
islohotlar Orolbo‘yi mintaqasi 
tarixida yangi sahifa ochib, 
Orolbo‘yi hududini rivojlantirishga 
q a r a t i l g a n  h a r a k a t l a r n i 
birlashtirishga xizmat qilayotir. 

islOhOtlar izchil davOm etishining O‘ziga xOs kafOlati
Aktam HAITOV, 
O‘zbekiston Liberal-demokratik partiyasi fraksiyasi rahbari:
– Davlat dasturi loyihasida nazarda 

tut i lgan atrof-muhi tn i  asrash va 
“yashil” iqtisodiyot borasidagi vazifalar 
partiyamizning Saylovoldi dasturidan 
o‘rin olgan ko‘plab tashabbuslar, g‘oyalar 
bilan mushtarak. Misol tariqasida “Orol 
dengizi tubida 100 ming gektar yashil 
maydon barpo etilishi va Orolbo‘yi 
mintaqasidagi o‘rmonzorlar 2,1 million 
gektarga yetkazilishi” maqsadini keltirish 
mumkin. Shuningdek, loyihada bayon 
qilingan respublika energobalansida qayta 
tiklanuvchi energiya ulushini oshirish,  
davlat-xususiy sheriklik asosida yirik 
“yashil” energiya stansiyalarini barpo etish 
vazifasi ham O‘zLiDeP oldiga qo‘ygan 
ishlarga hamohang. 

Atrof-muhitni asrash borasidagi ulkan 
ishlarga keng jamoatchilik, butun xalqimiz 
jalb qilinishi ham oqilona yechimdir. Zero, 
bu borada faqat mutasaddi tashkilotlarga 
tayanib qolish kerak emas. 2025-
yil 1-iyunga qadar “Bir million yashil 
oila” umummilliy harakati doirasida 
maxsus platformani ishga tushirish rejasi 
partiyamiz qarashlari, ish uslublariga 
uyg‘undir. 

Shu bilan birga, ming kilometrlik 
kanallarni beton qoplamaga o‘tkazish, 
irrigatsiya va melioratsiya tizimlari 
obyektlarini qurish va rekonstruksiya 
qilish orqali 390 ming gektar qishloq 
xo‘jaligi yer maydonlarining suv ta’minoti 
yaxshilanishi, albatta, asosiy elektoratimiz 

bo ‘ lgan q ish loq mulkdor lar in ing 
ko‘nglidagi ish, desak, ayni haqiqat.   

Jamoatchilik, ekofaollar va biznes 
vakillarining tabiatni muhofaza qilish 
bo‘y icha tashabbuslar in i  qo‘ l lab-
quvvatlash akseleratsiya tizimi joriy 
etilishini ham faollarimiz ma’qullamoqda. 

Davlat byudjet i  mablag‘ lar idan 
samarali va oqilona foydalanishda 
parlament nazoratini yanada kuchaytirish 
bo‘yicha bayon etilgan vazifalar yurtimiz 
barcha sohasi ravnaqiga xizmat qiladi. 

Alohida qayd etish kerakki, loyihada 
ko‘zda tutilgan yangicha yondashuvlar 
2030-yilgacha yalpi ichki mahsulotning 
yillik o‘sishini kamida 6 foiz va uning 
hajmini 200 mlrd. dollarga yetkazish, 
kambag‘allikni qisqartirish va aholi 
farovonligini oshirish maqsadlariga 

erishish uchun mustahkam zamin 
hozirlaydi.

Shuni ishonch bilan bildiramizki, 
davlat dasturi loyihasi mamlakatimizda 
yangilanishlar, islohotlar  izchil davom 
etishining o‘ziga xos kafolatidir. O‘zLiDeP 
va uning fraksiyasi Farmon va dastur 
loyihasini to‘la qo‘llab-quvvatlaydi. 

“O‘zbekiston – 2030” strategiyasini 
amalga oshirish uchun mas’uliyatni 
z immamizga o lgan holda dastur 
loy ihasi  har  j ihatdan mukammal 
ishlanishi va qabul qilinishi uchun 
partiya, uning fraksiyasi, mahalliy 
Kengashlar deputatlari va  faollari bor 
imkoniyatlarini ishga soladi. Loyihani 
yanada takomillashtirish bo‘yicha o‘z 
taklif-tavsiyalarini ilgari surib, ushbu 
jarayonda faol ishtirok etadi.

dasturilamal hujjat yanada takOmillashadi
Alisher QODIROV, 
O‘zbekiston “Milliy tiklanish”  

demokratik partiyasi fraksiyasi rahbari:
– Davlat dasturi loyihasida belgilangan vazifalar 

ko‘lami, shubhasiz, odamlarni rozi qilish orqali 
yurtdoshlarimizning farovonligini ta’minlashga qaratilgan 
yangi O‘zbekiston islohotlarining navbatdagi bosqichga 
ko‘tarilayotganidan dalolat beradi. 

Ayniqsa, dasturning “Har yarim yilda davlat dasturi 
ijrosi yuzasidan hisobotlarni Oliy Majlis Qonunchilik 
palatasiga kiritib borish”, “O‘zbekiston – 2030” 
strategiyasini 2025-yilda amalga oshirish natijalarining 
ommaviy axborot vositalari, shu jumladan, internet va 
ijtimoiy tarmoqlarda keng sharhlab borilishi hamda 
uning mazmun-mohiyatini jamoatchilikka tushuntirishga 
oid bandlar har bir fuqaroning ijro jarayonlaridan 
xabardorligini ta’minlaydi. Asosiysi, bu jarayon parlament 
quyi palatasi deputatlari zimmasidagi mas’uliyatni o‘n 
karra oshiradi.       

Davlat dasturi loyihasi nafaqat O‘zbekiston, balki 
butun dunyo afkor ommasini tashvishga solayotgan 
iqlim o‘zgarishlarining salbiy oqibatlarini kamaytirish, 
shuningdek, atrof-muhit sofligini asrash, aholi sog‘ligini 
mustahkamlashga xizmat qiladigan vazifalarning salmog‘i 
bilan ham ahamiyatlidir.

“Yashil” energetika milliy iqtisodiyotimiz drayveriga 
aylanganidan kelib chiqib bu yo‘nalishda ham 
kechiktirib bo‘lmaydigan muhim vazifalar belgilandiki, 
bu xalqimizning uzoq yillardan beri qiynab kelayotgan 
muammolariga yechim bo‘ladi, albatta.

Bugun hayotimiz ma’no-mazmuniga aylanayotgan 
uchinchi Renessans poydevorini barpo etishdek 
ezgu maqsad, shubhasiz, barchamizni amalda 
birlashtirishi, asosiy e’tiborni global masalalarga 
qarat ish loz iml ig in i  ko ‘ rsatmoqda.  Bu yo‘ lda 
esa,  ayniqsa,  tarbiya va ta ’ l im, t i l  va mi l l iy 
qadriyatlarimizga oid qarashlarimiz o‘zgarishi 
kerakligini har qadamda sezib turibmiz.

Das tu rn ing  b i r inch i  yo ‘na l i sh i  –  “Har  b i r 
insonga o ‘z  sa loh iyat in i  ro ‘yobga ch iqar ish i 
u c h u n  m u n o s i b  s h a r o i t l a r n i  y a r a t i s h ”  d e b 
n o m l a n g a n i  b e j i z  e m a s  d e b  h i s o b l a y m i z . 
Aynan ushbu yo‘nalishdagi vazifalar partiyamiz 
dasturidagi g‘oya va maqsadlar bilan hamohang 
bo‘l ib, jumladan, har bir tumanda bosqichma-
bosqichlik asosida inklyuziv ta’ l im talablariga 
javob beradigan kamida bit tadan umumta’ l im 
maktabi faoliyatini yo‘lga qo‘yish yoki alohida 
ta’lim ehtiyojiga ega o‘quvchilar bilan ishlaydigan 
o‘qituvchilarga maxsus sertifikatlar berish hamda 
3,5 ming kambag‘al oila farzandlarini oliy ta’lim 
tashki lot lar iga grant asosida qabul  q i l ishdek 
muhim vazifalar ijrosini ta’minlash barobarida bu 
jarayonda faol ishtirok etish ham oldimizda turgan 
muhim vazifalardandir.

“Milliy tiklanish” DP dastur loyihasida belgilangan 
boshqa sohalar rivojiga to‘siq bo‘layotgan muammolarni 
samarali hal etishga doir takliflarini ham taqdim qilib, uni 
takomillashtirishda faol ishtirok etadi. 

eng dOlzarb masalalar Qamrab Olingan
Robaxon MAHMUDOVA, 
O‘zbekiston “Adolat” SDP fraksiyasi rahbari:
– Alohida qayd etish lozimki, loyihada 

partiyamiz Saylovoldi dasturida ilgari 
surilgan bir qator g‘oyalarga hamohang 
keladigan chora-tadbirlar mavjudligi 
e’tiborimizni tortdi. Xususan, pedagoglarni 
xorijiy davlatlarga malaka oshirish va 
stajirovkaga yuborish taklif etilayotgani 
elektoratimizning asosiy qatlami bo‘lmish 
pedagoglarni mamnun qilishi tabiiy. 

Yoshlarimizga bil im berayotgan 
pedagoglar o‘z ustida ishlasa, xorijiy 
mamlakatlarda qo‘lga kiritilgan yutuq 
va natijalar bilan yaqindan tanishish 
imkoniga ega bo‘lsa, ulardan saboq 
oladigan yangi avlod vakillariga sifatli 
va malakali bilim berish imkoniyati 
hamda pedagoglarning dunyoqarashi 
yanada kengayadi. Bu kabi samarador va 
xalqchil loyihalar Saylovoldi dasturimizda 

belgi langanidek, o‘qi tuvchi larning 
mashaqqatli mehnatini munosib qadrlash 
va rag‘batlantirishga ham xizmat qiladi.

Xorijiy tashkilotlarga qisqa muddatli 
stajirovkalarga yuboriladigan yosh 
tadqiqotchilarning ulushini 47 foizga 
yetkazish ko‘zda tutilayotgani yosh 
olimlarimizni qo‘llab-quvvatlashda muhim 
turtki vazifasini o‘taydi, deb hisoblaymiz.

Dunyoda tan olingan ilmiy maktablar 
bilan hamkorlikda matematika, biologiya, 
kimyo, geologiya, fizika, epidemiologiya, 
seysmologiya, bioxi lmaxi l l ik kabi 
yo‘nalishlarda fundamental tadqiqotlarni 
amalga oshirish uchun kompleks ilmiy 
dasturlar ijrosi ko‘zda tutilayotgani ham 
e’tiborga molik. 

Muhammad al Xorazmiy, Ahmad 
Farg‘oniy, Abu Rayhon Beruniy, Mirzo 

Ulug‘bek singari ulug‘ ajdodlarimiz 
tamal toshini qo‘ygan aniq fanlarni 
yanada rivojlantirish mamlakatimiz 
ijtimoiy-iqtisodiy salohiyatini yanada 
yuksaltirishda muhim ahamiyat kasb 
etadi. 

Ma’lumki, partiyamiz “aqlli” tibbiyot 
tizimining huquqiy asoslarini ishlab 
chiqib, sog‘liqni saqlash sohasini to‘liq 
raqamlashtirish, “elektron poliklinika” va 
“yagona elektron anketa” tizimlarini yo‘lga 
qo‘yish masalasini qizg‘in muhokama qilib 
keladi. Dastur loyihasida ham yagona 
elektron tibbiyot tarmog‘ini shakllantirishni 
davom ettirish, raqamli texnologiyalar 
qo‘llanayotgan tibbiyot muassasalari 
ulushini 70 foizga yetkazish vazifasi 
belgilangani safdoshlarimizni mamnun 
qilishiga ishonamiz.

“Qonun ustuvorligini ta’minlash, xalq 
xizmatidagi davlat boshqaruvini tashkil 

etish” yo‘nalishida sud hokimiyatining 
mustaqilligini kuchaytirish va uning 
faoliyatida ochiqlikni ta’minlash orqali 
odil sudlovga erishish darajasini ko‘tarish 
bilan bog‘liq maqsadning belgilanishi 
ayn i  muddao.  Zero ,  Say lovo ld i 
dastur imizda qayd q i l inganidek, 
fuqarolarning sud hokimiyatiga ishonchini 
oshir ishda sudyalarning mustaqi l 
bo‘lishi muhim mezon sanaladi. Shu 
bois biz sudyalar huquqlarini yuqori 
darajada kafolatlash va ish yuklamalarini 
maqbullashtir ish uchun “Sudyalar 
maqomi to‘g‘risida”gi qonunni ishlab 
chiqishni maqsad qilganmiz.

“Adolat” SDP va uning fraksiyasi 
a’zolari 2025-yilgi davlat dasturi loyihasini 
takomillashtirishda faol ishtirok etadi 
va part iyadoshlar imiz tomonidan 
bildiriladigan takliflar unda o‘z aksini 
topadi deb umid qilamiz. 

turmush sifatini yaxshilash – PirOvard maQsad
Ulug‘bek INOYATOV, 
O‘zbekiston Xalq demokratik partiyasi fraksiyasi 

rahbari:
– Davlat dasturi loyihasidagi aksariyat vazifalar 

turmush tarzini yanada yaxshilash, ijtimoiy masalalarni 
samarali hal etish bilan chambarchas bog‘liq. Shu nuqtayi 
nazardan, Farmon va davlat dasturi loyihasi O‘zbekiston 
Xalq demokratik partiyasining dasturiy  maqsadlari bilan 
har tomonlama hamohangdir. 

Resurstejamkor iqtisodiy rivojlanish modeliga o‘tish 
orqali 2030-yilgacha yalpi ichki mahsulotning yillik 
o‘sishini kamida 6 foiz va uning hajmini 200 mlrd. 
dollarga yetkazish, inflyatsiyani 5 foiz darajasida saqlash, 
kambag‘allikni qisqartirish va aholi farovonligini oshirish 
eng muhim maqsad deb belgilandi. 

Fuqarolar o‘rtasida “Tejamkorlik va barqarorlik” 
tamoyili asosida yangicha ijtimoiy munosabatlar 
rivojlantirilishi, mahallalarning ekologik qiyofasi 
yaxshilanishi, yashillik darajasi oshirilishi, ekologik 

jihatdan qulay va farovon yashash muhiti shakllantirilishi, 
aholi salomatligi yaxshilanishi, inson salohiyatini ro‘yobga 
chiqarish uchun keng sharoit yaratilishi mamlakatimizdagi 
ijtimoiy muhitni yangi darajaga ko‘taradi.

Dastur loyihasida partiyamiz elektorati manfaatlari 
himoyasiga xizmat qiladigan vazifalar belgilanmoqda. 
Xususan, respublikamizning har bir tumanida (shahrida) 
bosqichma-bosqich inklyuziv ta’lim talablariga javob 
beradigan kamida bittadan umumta’lim maktab 
faoliyati yo‘lga qo‘yilishi qayd etilyapti. Bu jamiyatimizni 
bosqichma-bosqich inklyuzivlashtirishda strategik 
ahamiyatga ega masala sanaladi.

Bo la lar  qanday o i la  va sharo i tda voyaga 
ye tayo tgan idan  qa t ’ i  naza r,  t a ’ l imda  teng 
imkoniyatlarga ega bo‘lishi muhim deb hisoblaymiz. 
Hujjat loyihasida joriy yilning o‘zida 3,5 ming 
kambag‘al oila farzandlarini tayyorlab, oliy ta’lim 
tashkilotlariga belgilangan tartibda grant asosida 
qabul qilinishi vazifasi qo‘yilgani qanchadan-qancha 

yoshlar va oilalarning kelajakka ishonchini oshiradi.
Oziq-ovqat mahsulotlari  ishlab chiqarishda 

transyog‘lardan foydalanishning cheklangan miqdorlarini 
belgilash bo‘yicha sanitariya qoidalari va me’yorlari Jahon 
savdo tashkiloti talablariga muvofiqlashtirilishi nazarda 
tutilgani ham dasturiy vazifalarimiz bilan mos keladi.

Keyingi yillarda kam daromadli oilalarning ijtimoiy-
iqtisodiy faolligini qo‘llab-quvvatlash islohotlarning juda 
muhim strategik yo‘nalishiga aylandi. Joriy yilda ham bu 
borada dolzarb vazifalar belgilanayotganini alohida qayd 
etish joiz. Jumladan, 100 ming gektar yer maydonlarini 
ijaraga berish orqali 200 ming nafar aholi bandligini 
ta’minlash ko‘zlanmoqda.

Yuqorida keltirilgan va boshqa ko‘plab vazifa-
tashabbuslarga asoslangan holda davlat dasturi loyihasi 
yurtimizda ijtimoiy yo‘naltirilgan siyosat izchil davom 
etishining o‘ziga xos kafolati bo‘lmoqda.

O‘zXDP Farmon va dastur loyihasini to‘liq qo‘llab-
quvvatlaydi, albatta, tashkilotlari, barcha darajadagi 
deputatlik korpusi orqali qo‘shimcha takliflarini ham 
beradi. 

atrOf-muhit muhOfazasiga Qaratilgan hayOtiy g‘Oya
Abdushukur HAMZAYEV, 
O‘zbekiston Ekologik partiyasi fraksiyasi rahbari:
– Dav la t  dastur i  loy ihas in ing 

mazmuniga,  belg i langan ustuvor 
yo‘nalishlar mohiyatiga e’tibor qaratsak, 
bularning hammasi inson uchun, 
xalqimizning farovon turmush kechirishi, 
ayni vaqtda qulay va sog‘lom yashashi 
uchun navbatdagi dadil qadam ekanini 
ko‘rishimiz mumkin. 

Alohida ta’kidlash kerakki, loyihadan 
Ekologik partiyaning Saylovoldi dasturida 
ko‘zda tutilgan muhim tashabbuslar va 
takliflar ham o‘rin olgan. Misol uchun, 
keng jamoatchilik, xalqaro va mahalliy 
ekofaollar, Ekopartiya, Ekologiya, atrof-
muhitni muhofaza qilish va iqlim o‘zgarishi 
vazirligi taklifini inobatga olgan holda 
2025-yil 1-maydan boshlab Toshkent 
va Nukus shaharlari hamda viloyat 
markazlarida atrof-muhitga, odamlar 

salomatligiga zarari yuqori bo‘lgan yangi 
loyihalarni amalga oshirishga taqiq 
qo‘yish taklif etilyapti. Yoki mamlakatning 
barcha hududida joylashgan issiqlik 
va elektr energiyasi ishlab chiqarish 
korxonalarida yoqilg‘i sifatida mazutdan 
foydalanishni taqiqlash taklifi kiritilgan. 
Bular partiyamiz va keng jamoatchilikning 
ayni dilidagi gap, desak, yanglishmaymiz.

Yana bir muhim taklifimiz mazkur 
huj jat loyihasida alohida belgi lab 
qo‘yilgan. Bu – hayvonot dunyosi 
yo ‘qot ish lar in ing o ‘ rn in i  qoplash 
maqsadida 2025-yi l  1-sentabrdan 
2 0 2 8 - y i l  1 - y a n v a r g a  q a d a r 
O‘zbekiston Respublikasi hududida 
ov qilishga moratoriy (cheklov) joriy 
etish. Shu bilan birga, o‘rmon va 
tabiiy suv havzalaridagi jonivorlar 

populyatsiyasini qayta tiklashga alohida 
e’tibor qaratiladi.

Shuningdek, ichimlik suvi masalasini 
olaylik. Davlat dasturi loyihasida yiliga 
qo‘shimcha 2,5 mlrd. metr kub suvni 
tejashga erishish, 390 ming gektar 
qishloq xo‘jaligi yer maydonlarining suv 
ta’minotini yaxshilash ko‘zda tutilmoqda. 
Jahon miqyosida prognoz qilinayotgan 
suv inqirozi va O‘zbekiston mintaqasi 
ham ana shu “xavfli hudud”da qayd 
etilayotganini inobatga olsak, bular o‘z 
vaqtida ko‘rilayotgan muhim choralar 
ekani, shubhasiz.

Bundan besh yil muqaddam ham 
O‘zbekistonda “yashil” energetika 
ulushi deyarli nolga teng edi. Joriy 
yi lgi  davlat dasturi  loyihasida bu 
boradagi  ishlarni  butunlay yangi 
bosqichga ko‘tarish bo‘yicha aniq 
vazifalar qo‘yilmoqda. Qayta tiklanuvchi 

manbalarni ishga tushirish va ulardan 
foydalanishning yangi-yangi jozibali 
tomonlari xalqimizga taqdim etilishi 
ko‘zda tutilyapti. Jumladan, aholi va 
tadbirkorlik subyektlari tomonidan qayta 
tiklanuvchi energiya manbalaridan 
keng foydalanishni rag‘batlantirish 
maqsadida 2025-yil 1-apreldan boshlab 
chiqindilar utilizatsiyasi hisobiga hamda 
shamol va quyosh manbalar idan 
ishlab chiqarilgan elektr energiyasi 
uchun “yashil” tariflarni joriy qilish 
taklif etilyapti. Bu “yashil” energiyadan 
foydalanayotgan xalqimiz uchun ham, 
tadbirkorlar imiz uchun ham katta 
imkoniyat va yengillikdir.

Albatta, partiya hamda fraksiyamiz 
bilan birgalikda davlat dasturi loyihasini 
chuqur muhokama qilamiz va o‘z 
takliflarimizni bildiramiz.

“Xalq so‘zi”. 

5 ta ustuvor yo‘nalish bo‘yicha 
belgilangan amaliy chora-tadbirlar

Iqtisodiyot va moliya vazirligi tomonidan 2025-yilda “Ochiq byudjet” axborot portalida o‘tkaziladigan jarayonlar taqvimi taqdim etildi.

O‘zbekistonliklar 
intellekt darajasi  
reytingida yuqoriladi

Xalqaro IQ reestri dunyoning turli 
mamlakatlaridagi o‘rtacha IQ (Intelligence quotient, 
intellekt koeffitsiyenti – inson aql darajasining 
miqdoriy bahosi) 
ma’lumotlarini e’lon qildi. 

Bu haqda “El-yurt umidi” 
jamg‘armasi xabar berdi. 

Unga ko‘ra mamlakatimiz 
96,98 ball bilan ro‘yxatdagi 127 
davlat ichida 69-o‘rinni egalladi. 
Dunyo bo‘yicha o‘rtacha IQ 100 
ballni tashkil qiladi.

R e y t i n g  m u a l l i f l a r i 
t a ’ k i d l a s h i c h a ,  t a d q i q o t 
2024-yilda ushbu saytda bir 
xil testdan o‘tgan butun dunyo 
bo‘ylab 1,4 mln. kishi ma’lumotlariga asoslangan. Ba’zi 
mamlakatlar ma’lumotlar yo‘qligi sababli kiritilmagan. 
Reyting har yili 1-yanvarda yangilanadi.

Qayd etilishicha, kuchli uchlikka Xitoy (107,43), Eron 
(106,63) va Janubiy Koreya (106,57) kirgan. Gabon 85,56 
ball bilan so‘nggi o‘rinni egalladi.

Tanlovga 
xususiy maktablar ham 
jalb etiladi

Prezident 
stipendiantlari 
aniqlandi

Maktabgacha va maktab ta’limi vazirligida “Turon 
maktab teatri” respublika tanlovi yangi mavsumini 
yuqori saviyada tashkil etish va o‘tkazish 
masalalariga bag‘ishlangan yig‘ilish bo‘lib o‘tdi.

Ta’kidlanganidek, tanlovning joriy yilgi mavsumida 
ishtirokchilarni ko‘plab yangiliklar kutmoqda. Jumladan, 
tanlovni tashkil etish davomida umumta’lim maktablaridagi 
“Turon maktab teatri” to‘garagi a’zolari uchun o‘quv 
qo‘llanma ishlab chiqish, ishtirokchi jamoalarga 6 – 10-
sinf o‘quvchilarini jalb etish va 2 ta shart asosida o‘tkazish 
ko‘zda tutilgan.

Shuningdek, ushbu tanlovda xususiy maktablar 
ishtirokini ham ta’minlash, faol qatnashgan jamoalar 
uchun rag‘batlantiruvchi nominatsiyalar joriy etish 
rejalashtirilmoqda.

Ma’lumot uchun, tanlovning yangi mavsumiga 2025-yil 
mart oyida start beriladi.

 “Xalq so‘zi”.

Oliy ta’lim, fan va innovatsiyalar vazirligi hay’ati 
qarori bilan 2024/2025 o‘quv yili uchun oliy ta’lim 
muassasalari magistratura bosqichining 20 nafar 
talabasi O‘zbekiston Respublikasi Prezidenti Davlat 
stipendiyasi tanlovi g‘olibi sifatida tasdiqlandi.

Vazirlik xabariga ko‘ra tanlovda ishtirok etib, sovrindor 
bo‘lmagan talabalar ham tegishli OTM rahbari tomonidan 
rag‘batlantiriladi.

Jumladan, ushbu tanlovning suhbat bosqichiga tavsiya 
etilgan, ammo sovrindor bo‘lolmagan talabgorlarga bazaviy 
stipendiya miqdorining 5 baravari, tanlovning suhbat 
bosqichiga tavsiya etilmagan talabgorlar esa, bazaviy 
stipendiya miqdorining 3 baravari darajasidagi bir martalik 
pul mablag‘i bilan mukofotlanadi. 

Ma’lumot uchun, joriy o‘quv yilida magistratura 
mutaxassisligi bo‘yicha jami 124 nafar talabgor nomzodning 
hujjatlari taqdim etildi.

Fan  va texnologiyalar 
sohasida muhim qadam

Yaqinda Xitoyning Chunsin universitetida 
O‘zbekiston – Xitoy ilmiy-texnologik hamkorligiga 
bag‘ishlangan simpozium o‘tkazildi. 

Forumda ta’kidlanganidek, mamlakatimiz Prezidentining 
tegishli qarori doirasida Chunsin universitetida hozirda 
O‘zbekistonning 14 ta ilmiy muassasasi bilan hamkorlikda 
“Shahar zilzilabardoshliligi” bo‘yicha Xitoy – O‘zbekiston 
ilmiy-texnologik hamkorlik va texnik trening loyihasi amalga 
oshirilmoqda. 

Tadbir yakunida yurtimizning 14 ta muassasasidan trening 
loyihasida ishtirok etgan 35 nafar yosh olimga sertifikatlar 
topshirildi va Xitoy – O‘zbekiston shahar tadqiqotlari qo‘shma 
laboratoriyasida qatnashish uchun ariza topshirgan 15 ta 
tashkilotga esdalik sovg‘alari taqdim qilindi.

Simpozium Xitoy va O‘zbekiston o‘rtasida fan hamda 
texnologiyalar, shuningdek, muhandislik sohasidagi 
hamkorlikni mustahkamlashda muhim qadam bo‘ldi. 

iQtisOdiyOt lOkOmOtivi va 
mustahkam POydevOriinvestitsiyalar –

D a v l a t i m i z  r a h b a r i 
xalqaro forumdagi nutqida 
ta’kidlaganidek, iqtisodiyotni 

erkinlashtirish, qulay investitsiya 
muhitini yaratish, tadbirkorlar uchun 
imkoniyat larni  har tomonlama 
kengaytirish asosiy maqsad etib 
belgilandi va natijada so‘nggi yillarda 
mamlakat iqtisodiyoti qariyb ikki 
barobar o‘sdi. 2024-yil yakuni bo‘yicha 
bu o‘sish kamida 6,5 foizni tashkil 
qildi. Inflyatsiya 9 foizgacha pasaydi. 
Oxirgi yi l larda mamlakatimizda 
60 mlrd. dollardan ziyod xorijiy 
investitsiyalar o‘zlashtirildi. Xalqaro 
valyuta jamg‘armasi, Jahon banki, 
Yevropa tiklanish va taraqqiyot 
banki, Osiyo taraqqiyot banki kabi 
xalqaro moliya institutlarining 14 mlrd. 
dollardan ortiq mablag‘lari ijtimoiy va 
infratuzilma sohalariga jalb qilindi. 
Dunyoning yetakchi kompaniyalari 
hamda yirik brendlari bilan 300 dan 
ortiq investitsiya va sanoat loyihalari 
ishga tushirilgani tufayli yuz minglab 
yangi ish o‘rinlari yaratildi. 

Toshkent xalqaro forumi yakunlari 
bo‘yicha umumiy qiymati 26,6 mlrd. 
dollar bo‘lgan kelishuvlar imzolandi. 
Vaholanki, 2023-yilda o‘tkazilgan 
forum doirasida jami qiymati 11 
mlrd. dollarlik, 2022-yilda esa 7,8 
mlrd. dollarlik 167 hujjat imzolangan. 
D e m a k ,  s a r m o y a d o r l a r n i n g 
mamlakatimiz va mintaqamizga 
bo‘lgan qiziqishi yil sayin ortib 
borayotganini raqamlarning o‘zi 
ko‘rsatib turibdi. 

2024-yilda qator yirik investitsiya 
l oy iha la r i n i  ama lga  osh i r i sh 
bo‘yicha kelishuvlarga erishildi. 
Xususan, Saudiya Arabistonining 
“Data Volt” kompaniyasi “Yangi 
Toshkent”da 1 mlrd. dollarga shahar 
infratuzilmasini va 3 mlrd. dollarga 
“yashil” texnologiyalarga asoslangan 
ma’ lumot lar  markaz i  qur ishni 
rejalashtirmoqda. Saudiyaning yana 

bir kompaniyasi “Acwa Power” 6,2 
mlrd. dollarga Qoraqalpog‘istonda 
quvvat i  5 GVt shamol e lektr 
stansiyasi hamda quvvati 2 GVt 
bo‘lgan elektr energiyasini saqlash 
qurilmalarini barpo qiladi. Birlashgan 
Arab Amirliklarining “Amea Power” 
kompaniyasi ham Qoraqalpog‘istonda 
quvvati 1000 MVt bo‘lgan 1,1 mlrd. 
dollarlik shamol elektr stansiyasini 
quradi. Saudiya Arabistonining 
“Saudi Tabrid” kompaniyasi Nukus, 

oshirish bo‘yicha kelishuvlarga 
erishildi. 

Xorijiy investorlarga mintaqaviy 
energetika loyihalari (“Qambarota 
GES-1” va Yavon GESi qurilishi) 
t a q d i m o t i  f o r u m n i n g  m u h i m 
voqealaridan biri bo‘ldi. Dunyoda 
investitsiyalarni jalb qilish uchun 
juda qattiq raqobat ketayotgan bir 
paytda bu ulkan muvaffaqiyatdir. 
Gap shundaki, xorijiy sarmoyadorlar 
e’tiborini jalb qilishning bir yo‘li – 

90 dan ortiq nufuzli hakamlar o‘rin 
olgan. Ko‘plab kompaniyalar xalqaro 
savdo bilan shug‘ullanar ekan, turli 
mamlakatlardan bo‘lgan tadbirkor va 
investorlar o‘rtasida kelishmovchiliklar 
yuzaga kelish ehtimoli ortadi. Xalqaro 
t i jorat sudlari  nizolashayotgan 
taraflarga o‘z qarashlarini adolatli 
hamda samarali tarzda hal qilish va 
tomonlar o‘rtasida mavjud bo‘lishi 
mumkin bo‘lgan o‘ziga xos huquqiy 
tafovutlarni hisobga olgan holda, 
tegishli xalqaro standartlarga mos 
vositalarni taqdim eta ol ishga 
mo‘ljallangan. O‘zbekistonda xalqaro 
tijorat sudining tashkil qilinishini 
mamlakatning qonun ustuvorligiga 
sodiqligini namoyish etish, xalqaro 
savdo jarayonida yuzaga kelishi 
mumkin bo‘ lgan nizolarni  hal 
qilishning adolatli va samarali huquqiy 
tizimini ta’minlash usuli sifatida 
ko‘rish mumkin. Bundan tashqari, 
O‘zbekistondagi xalqaro t i jorat 
sudi mintaqadagi boshqa davlatlar 
ishtirokidagi nizolarni hal qilish uchun 
markaz vazifasini o‘tashi mumkin, 
bu esa mamlakatning xalqaro savdo 
va investitsiyalar markazi sifatidagi 
nufuzini yanada oshirishga xizmat 
qiladi. 

O‘zbekiston nafaqat markaziy 
mavqei yoki eng katta bozorga 
egaligi, balki eng katta ishchi kuchiga 
ega mamlakat sifatida ham muhim 
hisoblanadi. Mamlakatda malakali 
kadrlar va texnik imkoniyatlar 
mavjud. Avtomobilsozlik, oziq-ovqat 
yoki to‘qimachilik bo‘ladimi, ishlab 
chiqarishdami, tajr iba mavjud. 
Bu an’ana va malakalar esa ishlab 
chiqarish faoliyatini rivojlantirishda 
nihoyatda muhim. O‘zbekistonning 
bu qiyosiy ustunligi mamlakatni 
Markaziy Osiyodagi ishlab chiqarish 
markaziga aylantirishi mumkin. Eng 
muhimi, davlatning o‘zi investorlar 
huquqlari ishonchli himoya qilinishini, 

qulay investitsiya va ishbilarmonlik 
muhitini yanada takomillashtirishni, 
halol raqobat uchun yanada keng 
shart-sharoitlar yaratishni, xususiy 
mulk daxlsizligi va sud tizimining 
mustaqi l l igi  ta’minlanishini o‘z 
zimmasiga oldi. 

O‘zbekiston davlat korxonalarini 
xususiylashtirishga astoydil kirishgan. 
Bu bank-moliya sohasida ham ko‘zga 
yaqqol tashlanyapti. So‘nggi yillarda 
ko‘plab xususiy banklar ochildi. 
Yurtimizga Yevropaning yetakchi 
banklari kirib keldi. Forum doirasida 
Yevropa tiklanish va taraqqiyot 
banki bilan O‘zbekistonning yirik 
banklaridan biri bo‘lgan “Asakabank”ni 
xususiylashtirish bo‘yicha bitim 
imzolandi. Shuningdek, Xalqaro 
mol iya  korpora ts iyas i ,  Os iyo 
taraqqiyot banki bilan boshqa yirik 
banklarimizning transformatsiyasi va 
xususiylashtirish jarayonlari faol olib 
borilmoqda.

O‘zbek is ton sohaga xor i j iy 
sarmoyalar oqimi bir necha barobar 
ortishi, korporativ boshqaruv sifati 
oshishi, yangi yetakchi bank-moliya 
institutlari kirib kelishidan manfaatdor. 
Zero, zaminimizda Mendeleev davriy 
sistemasidagi deyarli barcha yer usti 
va yer osti boyliklari mavjud. Bu xorijiy 
investorni qiziqtirishi mumkin bo‘lgan 
yana bir yo‘nalish. 

Prezidentimiz ta’biri bilan aytganda, 
investitsiyalar – bu mamlakatimiz 
transformatsiyasining lokomotivi 
va iqt isodiy taraqqiyotimizning 
mustahkam drayveri. Shunday ekan, 
O‘zbekiston bundan keyin ham 
jozibador investitsiyaviy siyosatini 
davom ettiraveradi. Mamlakatimizning 
Markaziy Osiyo davlatlari bilan 
yaxshi qo‘shnichilikka asoslangan 
tinchliksevar siyosati ham bunga 
yordam beradi.

Abduvali SOYIBNAZAROV
(“Xalq so‘zi”). 

1

Biz va jahon

Xususan, Abu Rayhon Beruniyning “At-
Tafhim” va Abulqosim Firdavsiyning temuriylar 
davrida ko‘chirilgan “Shohnoma” asarlari 
taqdim qilindi. Islom tafakkuri va sivilizatsiyasi 
institutida uyushtirilgan tadbirda O‘zbekiston 
elchisi Karomiddin Gadoyev ham ishtirok etdi.

O‘zbekistondagi Islom sivilizatsiyasi 
markazi rahbari qadimiy qo‘lyozmalar 
nusxalarini qabul qilish jarayoni haqida fikr 
bildirdi:

– Bugungi  kunda O‘zbek is tonda 
Prezidentimiz tashabbusi bilan tarixiy 
merosimizni o‘rganish va insonparvarlik 
g‘oyalarini keng targ‘ib qilishga alohida 
e’tibor qaratilmoqda. Bundan sakkiz yil 
muqaddam davlatimiz rahbari Farmoniga 
binoan O‘zbekistondagi Islom sivilizatsiyasi 
markazi tashkil qilindi. Bu yerda zaminimizdan 
yetishib chiqqan allomalarning dunyo 
tamadduniga qo‘shgan hissasini aks 
ettirish, yurtimizda va xorijda saqlanayotgan 
O‘zbekistonga oid madaniy va ma’rifiy 
yodgorliklarni tadqiq qilish ko‘zda tutilgan. 
Markazimizda allomalarimizning jahon 
sivilizatsiyasiga qo‘shgan hissasini o‘rganish 

Professor Muhammad Jamil o‘z kitobida 
O‘zbekistonga amalga oshirgan ilmiy safari 
taassurotlarini aks ettirgan. U nashrning kirish 
qismida shunday yozadi: “Islom sivilizatsiyasining 
muhim markazlar idan bir i  h isoblangan 
O‘zbekiston bo‘ylab ilmiy sayohatim 2024-yil 
31-oktabrdan 7-noyabrgacha bo‘lib o‘tdi”. 

Malayziyada 
O‘zbekistondagi Islom 
sivilizatsiyasi markazi 
direktori Firdavs 
Abduxoliqovga O‘zbekiston 
madaniy merosiga oid tarixiy 
qo‘lyozmalarning faksimile 
nusxalari topshirildi.

malayziyadagi qadimiy qo‘lyozmalarning 
nusxalari O‘zbekistonda

hamda madaniy yodgorliklarni tadqiq etish 
borasida faol ishlar amalga oshirilmoqda. 
Bugun qabul qilingan qo‘lyozma nusxalari 
ham markazimiz ekspozitsiyasini yanada 
boyitadi.

Q o ‘ l y o z m a l a r  O ‘ z b e k i s t o n d a g i 
Islom sivilizatsiyasi markazining tarixiy 
ekspozitsiyasida namoyish etilishi kutilmoqda.

Aytish joizki, o‘tgan yilning dekabr oyida 
Malayziyadagi Xalqaro islom tafakkuri 
va s iv i l izats iyasi inst i tut i  huzur idagi 
Is lom s iv i l i zats iyas i  kutubxonasidan 
O‘zbekistonning madaniy merosiga oid 
tarixiy qo‘lyozmalar topilgani haqida xabar 
berilgan edi.

Abu Rayhon Beruniy (973 – 1048) asarlari 
va ilmiy kashfiyotlari dunyo ilm-fani rivojiga 
katta hissa qo‘shgan. Uning 1197-yilda 
ko‘chirilgan “At-Tafhim” asari jahon ilm-
fanida muhim manba sifatida e’tirof etilgan. 
Abulqosim Firdavsiyning “Shohnoma”si esa 
XV asrda temuriylar davri kitobat san’ati 
an’analari asosida ko‘chirilgan. Asarda 
Kamoliddin Behzod miniatyura maktabiga xos 
unsurlar aniqlangan.

IndonezIyalIk olImnI  
kItob yozIshga  

IlhomlantIrgan sayohat 

Indoneziyada “O‘zbekistonga ilmiy sayohat” 
nomli kitob nashr etildi.

Asar muallifi – Medan davlat islom universiteti 
rektori, professor  
Muhammad Jamil. U 1966-yilda Indoneziyaning 
Shimoliy Sumatra shtatidagi Asaxan shahrida 
tug‘ilgan. 1991-yilda Shimoliy Sumatra davlat islom 
universitetining shariat fakultetini tamomlagan. 
Malayziya xalqaro islom universitetida magistrlik 
yo‘nalishi bo‘yicha tahsil olgan. 2008-yilda Jakarta 
Islom universitetida shariat va islom huquqi 
bo‘yicha doktorlik dissertatsiyasini yoqlagan. 
2021-yildan hozirgi vaqtga qadar Medan islom universiteti rektori lavozimida 
ishlab kelmoqda.

Muallifning qayd etishicha, sayohatdan 
ko‘zlangan asosiy maqsad O‘zbekistonning 
qadimiy shaharlari – Toshkent, Samarqand, 
Xiva va Buxoroda saqlanib qolgan islom 
tarixiga oid obidalarni ko‘rish, jahon ilm-faniga 
oid ulkan meros haqida ma’lumot to‘plash 
bo‘lgan. 

Indoneziyalik olim o‘z asarida nafaqat 
sayohat taassurotlarini aks ettirgan, balki islom 
dinini o‘rganishga ulkan hissa qo‘shgan buyuk 
shaxslar hayoti va ijodi, Samarqand va Buxoro 
kabi qadimiy shaharlarning tarixda tutgan o‘rni, 
mamlakatimizdagi ko‘plab tarixiy yodgorliklar, 
masjid hamda madrasalar haqida ma’lumotlar 
berib o‘tgan.

“Buxoro – ilm dengizi nomi bilan shuhrat 
qozongan bo‘lib, bu shaharda Imom Buxoriy, Ibn 
Sino va Bahouddin Naqshband kabi buyuk zotlar 
o‘z izlarini qoldirgan”, deb yozadi indoneziyalik 
olim.

Muhammad Jamilning ta’kidlashicha, 
Buxorodagi Imom Buxoriy yodgorlik majmuasi 
hamda Bahouddin Naqshband maqbarasiga 
qilgan ziyorati, shuningdek, Samarqanddagi 
Registon maydoniga tashrifi unda unutilmas 
taassurotlar qoldirdi.

“Dunyo” AA.

Davlatimiz rahbari xalqaro forumdagi nutqida 
ta’kidlaganidek, iqtisodiyotni erkinlashtirish, qulay 
investitsiya muhitini yaratish, tadbirkorlar uchun 
imkoniyatlarni har tomonlama kengaytirish asosiy 
maqsad etib belgilandi va natijada so`nggi yillarda 
mamlakat iqtisodiyoti qariyb ikki barobar o`sdi. 
2024-yil yakuni bo`yicha bu o`sish kamida  
6,5 foizni tashkil qildi. Inflyatsiya 9 foizgacha 
pasaydi. Oxirgi yillarda mamlakatimizda  
60 mlrd. dollardan ziyod xorijiy investitsiyalar 
o`zlashtirildi.

Farg‘ona va Quvasoy shaharlarida 
750 mln. dollarga issiqlik tizimini 
modernizatsiya qiladi. Misrning “Nil 
Shugar” kompaniyasi Jizzax viloyatida 
qiymati 500 mln. dollarlik qand lavlagi 
yetishtirish va shakar ishlab chiqarishni 
yo‘lga qo‘yadi. Bundan tashqari, 
forumda “Oraskom Investment” 
(Misr), “Bonafarm Grup” (Vengriya), 
“Sayar” (AQSh), “Goldvind”, “Sinoma” 
(Xi toy),  “Sam Yapi”  (Turkiya), 
“Pasha Development” (Ozarbayjon), 
“Laselsberger” (Avstriya), “Petrosat 
Chexelsoton” (Eron) kabi kompaniyalar 
bilan qiymati 6,6 mlrd. dollarga teng 
yangi investitsiya loyihalarini amalga 

is lohot larn i  o ‘ tkaz ishda j idd iy 
muvaffaqiyatga erishish, chunki bu 
mamlakat biznes va to‘g‘ridan-to‘g‘ri 
xorijiy investitsiyalar uchun ochiq 
ekanligi haqida kuchli signal beradi. 

Odatda, biznes egalari qonun 
ustuvor bo‘lgan, sud mustaqilligi 
ta’minlangan yurtga umid bog‘laydi. 
Chunki nizoli holatlarda qonun rol 
o‘ynamaydigan davlatda yutqazib 
qo‘yishni istamaydi. Nizolarni adolatli 
hal etish maqsadida Toshkent xalqaro 
arbitraj markazi muvaffaqiyatli ish 
boshlagan. Uning tarkibida AQSh, 
Buyuk Britaniya, Italiya, Shvetsiya, 
Xitoy, BAA kabi mamlakatlardan 

Ta’kidlash joizki, sport maktablari 
hamda ixtisoslashtiri lgan sport 
maktablarining tibbiyot xonalarini 

zamonaviy asbob-uskunalar, dori-
darmon va tiklanish vositalari bilan 
jihozlashga ajratilgan mablag‘lar 
doirasida o‘quvchi-sportchilarni 
nufuzli xalqaro va mahalliy sport 
tadbirlarida yuqori natijalarni qayd 

etishiga ko‘maklashish, ular sog‘lig‘ini 
yanada mustahkamlash hamda sifatli 
fizioterapevtik muolajalarni o‘tkazish 
maqsadida Sport vazirligi tomonidan 
olimpiya va paralimpiya sport turlariga 
tayyorlash markazlari uchun 21 
turdagi hamda sport maktablari 
uchun 16 turdagi zamonaviy tibbiyot 
jihozlari, fizioterapiya uskunalari xarid 
qilindi.

Tadbir davomida hududiy sport-
ta’lim muassasalari mas’ullariga 
fizioterapevtik tibbiyot uskunalaridan 
to‘g‘ri foydalanish bo‘yicha tegishli 
tushunchalar berildi.

Zamonaviy tibbiyot uskunalari 
o‘rnatilishi bilan sportchilarning 
sifatli reabilitatsiyadan o‘tishi uchun 
tibbiyot markazlariga murojaat 
qilishiga hojat qolmaydi, sport-

ta’lim muassasasining o‘zidayoq 
kerakli muolajalarni olish imkoniyati 
yaratiladi.

Bundan tashqari, sport-ta’lim 
muassasalari trener-o‘qituvchi va 
o‘quvchi-sportchilarining bilimini 
yanada oshirish maqsadida ishlab 
chiqilgan 172 ta nomdagi o‘quv 
adabiyotlari ham taqdimot qilindi.

“Xalq so‘zi”.

bO‘LAjAk SPORTCHILAR SALOMATLIgIgA e’TIbOR 

Taqdimot

Sport vazirligi tomonidan Respublika olimpiya va paralimpiya sport 
turlariga tayyorlash markazida sport ta’lim muassasalari uchun ajratilgan 
tibbiy jihozlar va o‘quv-uslubiy adabiyotlar taqdimotiga bag‘ishlangan 
tadbir tashkil etildi.

xabarlar YANGILIKLAR
tafsilotlar

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 20.50   Topshirildi — 23.55         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir A. Soyibnazarov.

Musahhih Sh. Mashrabboyev. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-142.   12 830  nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

O‘zbekiston sun’iy intellektga tayyorlik indeksida Markaziy Osiyoda yetakchiga aylandi.

Qilichbozlarimiz Kolumbiyada o‘tgan sablya 
bo‘yicha yoshlar o‘rtasidagi jahon kubogi bosqichini 
yuqori natija bilan yakunlashdi. 
Quvonarlisi, jamoaviy dasturda ham hamyurtlarimiz 

muvaffaqiyatli ishtirok etib, oltin medallarga egalik qildi.
Qizlarimiz finalda meksikalik tengqurlarini 45:20, 

yigitlarimiz esa mezbonlarni 45:28 hisobida mag‘lubiyatga 
uchratdi. 

Shu tariqa yakkalik bahslar bilan hisoblaganda 
yurtdoshlarimiz mazkur musobaqada 3 ta oltin, 1 ta 
kumush va 2 ta bronza medallarini qo‘lga kiritdi.

Hindistonning Lakxnau shahrida gandbol bo‘yicha 
“U-18” o‘smirlar va “U-20” yoshlar jamoalari o‘rtasida 
Xalqaro gandbol federatsiyasi kubogining Osiyo 
qit’asi bosqichi bo‘lib o‘tdi. 

Har bir yosh toifasida O‘zbekiston, Bangladesh, 
Qozog‘iston va Hindiston davlatlarining jamoalari o‘zaro 
bellashdi.

E’tiborlisi, mamlakatimiz terma jamoalari raqiblaridan 
ustunligini to‘la isbotladi. Gandbolchilarimiz musobaqa 
davomida 5 tadan uchrashuv o‘tkazib, barchasida g‘alaba 
qozondi.

Shu tariqa gandbolchilarimiz Xalqaro gandbol 
federatsiyasi kubogining qit’alararo bosqichi yo‘llanmasini 
naqd qilib qo‘ydi.

“Xalq so‘zi”.

Kolumbiyada 
erishilgan 
yuksak natija

Dzyudochilar 
o‘zaro tajriba 
almashishadi

Besh o‘yinda 
besh g‘alaba

Dzyudo bo‘yicha O‘zbekiston terma jamoasi yilning 
ilk o‘quv-mashg‘ulot yig‘inida qatnashish uchun 
Avstriyaga jo‘nab ketdi. 
Ta’kidlash joizki, Mitterzill shahrida tashkil etiladigan 

ushbu yig‘inda 50 dan ortiq mamlakatlardan tashrif 
buyuradigan sportchilar o‘zaro tajriba almashishadi.

Rejaga ko‘ra 16-yanvarga qadar davom etadigan 
mazkur yig‘inga Diyora Keldiyorova, Muzaffarbek 
To‘raboyev, Alisher Yusupov kabi “Parij – 2024” yozgi 
Olimpiya o‘yinlari qahramonlaridan tashqari, terma 
jamoadan chaqiriq olgan 10 dan ziyod yosh sportchilar 
jalb etilgan.

Tanlovda yuzga yaqin jurnalistlar, yozuvchi va 
shoirlar “Yangi O‘zbekiston armiyasi – mamlakat 
tayanchi, xalqimiz faxri!” degan bosh g‘oyani 
o‘zida mujassam etgan 200 dan ziyod maqolalari, 
ijodiy ishlari bilan qatnashdi.

Nufuzli hakamlar hay’ati xulosasiga ko‘ra OAV 
vakillarining jurnalistik materiallari – teleradio, 
bosma nashrlar va internet jurnalistikasi, yozuvchi 
va shoirlarning badiiy asarlari bo‘yicha 8 nafar 
ishtirokchi g‘oliblikni qo‘lga kiritdi. Ularga maxsus 
diplom hamda qimmatbaho sovg‘alar topshirildi.

– Har bir insonning o‘z tug‘ilgan go‘shasi, 
Vatani bo‘ladi. Va bu Vatan ona kabi aziz, 
muqaddasdir, – deydi “Ishonch” gazetasi bosh 
muharriri, senator Husan Ermatov. – Vatan – 
umrimiz ma’nosi, hayotimiz mazmuni, ajdodlarimiz 
abadiy qo‘nim topgan tuproq. O‘z Vatanini sevgan 
inson to tanida jon bor ekan, uni balo-qazolardan 
asraydi, yovdan himoya qiladi. O‘z tug‘ilgan 
ostonasini gulzorga aylantiradi, ona zamindan rizq 
topib, yaratuvchanlik bilan shug‘ullanadi. Zero, 
Vatanga xizmat qilish, uni qo‘riqlash, birovlarga 
qul bo‘lib qolmaslik uchun mustaqilligimizni 
himoya etish shu yurtda nafas olayotgan har 
bir insonning muqaddas burchi, asosiy maqsadi 
bo‘lmog‘i kerak.

“Xalq so‘zi”.

insOn Qadri ulug‘langan yurtda 
yashash sharaf

TIbbIY TA’LIMgA e’TIbOR –  
SOg‘LOM keLAjAk gAROVI

Jumladan, Samarqand 
vi loyatida ham sog‘l iqni 
s a q l a s h  t i z i m i d a  o l i b 

borilayotgan islohotlar izchil davom 
et t i r i lyapt i .  Ahol i  salomat l ig in i 
saq lash boras ida be lg i langan 
ustuvor vazifalar ijrosini ta’minlash, 
tibbiyot xodimlarining salohiyatini 
yuksalt ir ish uchun zarur shart-
sharoitlar yaratishga urg‘u berilyapti. 

Davlatimiz rahbarining 2024-
yi l  29-noyabrdagi “Samarqand 
viloyatida investitsiya va tadbirkorlik 
muhitini yanada rivojlantirish hamda 
aholi turmush darajasini yaxshilash 
chora-tadbirlari to‘g‘risida”gi qarori 
bu boradagi ishlarni yangi bosqichga 
ko‘tardi. 

Xususan, Samarqand davlat 
tibbiyot universitetida ishchi guruh 
tuzilib, qaror i jrosini ta’minlash 
bo‘yicha qator chora-tadbirlar ishlab 
chiqi ldi.  Jumladan, ol iygohimiz 
tomonidan Samarqand shahar 
tibbiyot birlashmasiga qarashli 1, 
3 va 8-oilaviy poliklinikalar hamda 
Qo ‘shrabot  tuman idag i  Jo ‘sh 
oilaviy poliklinikasi, Oqchobsoy, 
Urganji, Chinmos, Toz va Jonbuloq 
oilaviy shifokor punktlaridan klinik 
baza sifatida foydalanish uchun 
o‘zaro shartnomalar imzolandi. 
Endi l ikda universitet talabalari 
amaliyot mashg‘ulotlarini chekka 
tumanlardagi ushbu bazalarda 
o‘tkazadi. Bu talaba uchun ham, 
tuman va qishloq poliklinikalari 
shifokorlari uchun ham samaralidir. 
Talabalarimizning chekka tuman 
va qishloq poliklinikalariga borib 
amaliyot o‘tashi barcha hudud 
uchun raqobatbardosh kadrlarni 
tayyorlashga yordam beradi. Oliygoh 
professor-o‘qituvchilari tomonidan 
oilaviy poliklinika va oilaviy shifokor 
punktlarida kasalliklarni erta aniqlash 
va davolash bo‘yicha mahorat 
saboqlari, seminarlar tashkil etiladi. 
Talabalar,  magistr lar va kl in ik 
ordinatorlar bilan birgalikda aholi 
o‘rtasida sog‘lom turmush tarzini, 
tibbiy madaniyatni targ‘ib qilish 
bo‘yicha amaliy ishlar olib boradi. 

Universitetimiz bugungi kunda 

xalqaro hamkorlik borasida ham 
yuqori  nat i jalarga erishmoqda. 
Dunyoning eng nufuzli oliy o‘quv 
yurtlari, jumladan, Rossiya, Xitoy, 
Turkiya, Hindiston, Belarus, AQSh, 
Germaniya, Italiya kabi davlatlarning 
dunyo reytingida yuqori o‘rinda 
turuvchi tibbiyot universitetlari, klinik 
bazalari bilan hamkorlikni yo‘lga 
qo‘yganmiz. Universitet tomonidan 
professor-o‘qituvchilarning har yili 
xorijda akademik mobillik doirasida 
malaka oshirishi tashkillashtiriladi va 
ular o‘rgangan yangi texnologiyalar 
asosida viloyatimizda murakkab 
jarrohlik operatsiyalari o‘tkaziladi.

Shahar oi laviy pol ikl inikalari 
hamda chekka tuman oilaviy shifokor 
punktlarining Samarqand davlat 
tibbiyot universitetiga klinik baza 
sifatida o‘tkazilishi aholi uchun ham 
foydali bo‘lishiga shubha yo‘q.

Qarorning yana bir bandi aynan 
sog‘lom turmush tarzini kuchaytirish, 
sport tibbiyoti va reabilitatsiyani 
rivojlantirishga qaratilgan. Hozirgi 
kunda universitetimiz qoshida bir 
qancha ilmiy-tadqiqot institutlari va 
ilmiy-amaliy markazlar faoliyat olib 
bormoqda. Qarorda Samarqand 
davlat tibbiyot universiteti qoshidagi 
Sport tibbiyoti va reabilitologiya 
i lm iy - tadq iqo t  ins t i tu t ida  200 
o‘r inl i  sog‘ lomlashtir ish hamda 
davolash majmuasini barpo etish 
reja lasht i r i lgan. Ayni  kunlarda 
bu  bo ‘y i cha  loy iha la r  i sh lab 
c h i q i l m o q d a .  M a j m u a  2 0 2 6 -
yil sentabr oyida foydalanishga 
topshirilishi rejalashtirilgan. 

K e l a j a k d a  b u  m a j m u a d a 
rekons t ruk t i v  j a r roh l i k ,  og ‘ i r 

kasalliklardan keyingi reabilitatsiya 
terapiyasi, sanatoriy-kurort davolash, 
balneoterapiya, manualterapiya, 
jismoniy tarbiya va massaj, ma’danli-
shifobaxsh suv bi lan davolash 
bo ‘ l im la r i  fao l i ya t  ko ‘ rsa tad i . 
Bu majmua Sport  t ibbiyot i  va 
reabilitatsiya kafedrasi talabalari 
uchun klinik-o‘quv baza sifatida qo‘l 
keladi. Sport tibbiyoti yo‘nalishida 
kadrlar tayyorlashda talabalarning 
amaliy mashg‘ulot darslarini ham 
universitetda, ham sog‘lomlashtirish 
majmuasida tashkil etish orqali dual 
ta’lim tizimi rivojlantiriladi. 

Mahalliy va xorijiy mutaxassislar 
t o m o n i d a n  s o g ‘ l o m l a s h t i r i s h 
m a j m u a s i d a  i s h l o v c h i 

Qarorda Samarqand dav la t 
t i bb i yo t  un i ve rs i t e t i  qosh ida 
stomatologiya klinikasini tashkil 
et ish ko‘zda tut i lgan.  Bu esa 
mazkur  yo ‘na l i shda  ma laka l i 
mutaxassislarni tayyorlaydigan va 
aholiga yuqori sifatli stomatologik 
yordam ko‘rsatadigan o‘quv, tibbiy 
hamda ilmiy faoliyatni birlashtira 
oladigan plat formani yaratadi . 
Bu esa tish kasalliklarining oldini 
o l ish va davolash boras idagi 
dolzarb muammolarni hal etishga, 
shuningdek, amaliy tibbiyotga eng 
yangi texnologiyalar va usullarni joriy 
qilishga hissa qo‘shadigan viloyat 
sog‘liqni saqlash tizimining muhim 
bo‘g‘iniga aylanadi.

sohas ida zamonaviy  va i lg ‘or 
texnologiyalardan foydalanish, 
ayniqsa, og‘iz bo‘shlig‘i va tish 
kasalliklarining oldini olish hamda 
s a m a r a l i  d a v o l a s h  b o r a s i d a 
yaxshi natijalarga erishilmoqda.

Mazkur klinikada stomatologiya 
v a  k o s m e t o l o g i y a  s o h a s i d a 
i l m i y  t a d q i q o t l a r  o ‘ t k a z i s h , 
davolashning innovatsion usullari 
va texnologiyalarini joriy etish, 
kon fe rens iya la r,  kongress la r, 
seminarlar, shuningdek, tibbiyot 
xodimlarining bilim va ko‘nikmalarini 
oshirish uchun treninglar, mahorat 
darslarini uyushtirish rejalashtirilgan. 
Sohaning so‘nggi yutuqlar idan 
foydalanib, raqamli stomatologiya 
va lazer terapiyasini hayotga tatbiq 
qilish mo‘ljallangan. 

S h u n i n g d e k ,  b u  y e r d a 
simulyatsion markaz ham ochiladi. 
Ushbu markaz nafaqat talabalar 
uchun amaliy ko‘nikma bera oladi, 
balki shifokorlar malakasini oshirish 
uchun ham xizmat qiladi. Klinika 
yuqori sifatli tibbiy xizmat ko‘rsatish 
va  ma laka l i  mu taxass i s l a rn i 
tayyorlash uchun zarur j ihozlar 
bilan ta’minlanadi. Va u kelajakda 
s t om a to l og i ya  yo ‘ na l i sh i dag i 
ishlarni yuqori bosqichga ko‘tarish, 
ilg‘or ish uslublari va tajribalarni 
o m m a l a s h t i r i s h ,  z a m o n a v i y 
diagnostika, profi laktika hamda 
davolash usullarini targ‘ib qiladigan 
maskanga aylanadi.

Am a lga  osh i r i l a yo tgan  bu 
jarayonlarning barchasi yurtimizda 
tibbiyot, tibbiy ta’limga berilayotgan 
e’tiborning naqadar yuksakligidan, 
inson qadri va uning salomatligi, 
b a x t u  s a o d a t i  b e h a d  a z i z 
ko‘ri layotganidan dalolat. Zero, 
Prez ident imiz ta ’k id laganidek, 
bajarilayotgan hamma ishlarimizdan 
maqsad – xalqimizni rozi qilish, 
y o s h l a r i m i z n i  b a r k a m o l  e t i b 
tarbiyalash.

Jasur RIZAYEV, 
Samarqand davlat tibbiyot 

universiteti rektori, 
tibbiyot fanlari doktori, 

professor.

1

Universitetimiz bugungi kunda xalqaro hamkorlik 
borasida ham yuqori natijalarga erishmoqda. 
Dunyoning eng nufuzli oliy o`quv yurtlari, 
jumladan, Rossiya, Xitoy, Turkiya, Hindiston, 
Belarus, AQSh, Germaniya, Italiya kabi 
davlatlarning dunyo reytingida yuqori o`rinda 
turuvchi tibbiyot universitetlari, klinik bazalari 
bilan hamkorlikni yo`lga qo`yganmiz. Universitet 
tomonidan professor-o`qituvchilarning har yili 
xorijda akademik mobillik doirasida malaka 
oshirishi tashkillashtiriladi va ular o`rgangan 
yangi texnologiyalar asosida viloyatimizda 
murakkab jarrohlik operatsiyalari o`tkaziladi.

shifokorlarning malakasi, bilim va 
ko‘nikmalari shakllantirib boriladi. 
S o g ‘ l o m l a s h t i r i s h  m a j m u a s i 
zamonaviy tibbiy asbob-uskunalar 
bilan ta’minlanib, bemorlar ilg‘or 
texnologiyalar yordamida ko‘rikdan 
o‘tkaziladi va davolanadi. Sport 
tibbiyoti va reabilitologiya ilmiy-
t a d q i q o t  i n s t i t u t i g a  q a r a s h l i 
majmua shifokorlar i  tomonidan 
muntazam ravishda aholi o‘rtasida 
sog‘lomlashtirishni targ‘ib qiluvchi 
tibbiy ko‘riklar tashkil etiladi.

S t o m a t o l o g i y a  k l i n i k a s i n i 
tashkil qilish konsepsiyasi ishlab 
ch iq i lgan bo ‘ l ib ,  un ing asos iy 
maqsadi yurt imizda zamonaviy 
s tomato log iyan i  r i vo j l an t i r i sh , 
m a l a k a l i  k a d r l a r  t a y y o r l a s h 
s i f a t i n i  y a n a d a  o s h i r i s h , 
a m a l i y o t g a  f u n d a m e n t a l  i l m -
fan yangil iklarini joriy qi l ishdir. 
B u g u n g i  k u n d a  S a m a r q a n d 
s t o m a t o l o g i y a  m a k t a b i 
y a r a t i l g a n  b o ‘ l i b ,  o l i y  o ‘ q u v 
muassasamizda s tomato log iya 

Tanlov

«vatan –  aziz, 
jasorat – mangu!»

Yoshlar ishlari agentligida  
O‘zbekiston Jurnalistlar uyushmasi 
tomonidan Yozuvchilar uyushmasi 
va bir qator tashkilotlar hamkorligida 
Qurolli Kuchlarimiz tashkil 
etilganining o‘ttiz uch yilligi hamda 
Vatan himoyachilari kuni munosabati 
bilan e’lon qilingan “Vatan – aziz, jasorat 
– mangu!” respublika tanlovi g‘oliblarini 
taqdirlash marosimi bo‘lib o‘tdi. 

1 Sanatoriyda salomatligimni 
tiklashim uchun onlayn navbatga 
qo‘yishdi. O‘zbek tilini yaxshi 

bilaman. Yurtimizda amalga oshirilayotgan 
islohotlarni televizor orqali kuzatib boraman. 
Shukrki, Vatanimiz tinch, osoyishta, 
millatlararo do‘stlik mustahkam. Inson qadri 
ulug‘lanayotgan yurtda yashayotganimdan 
faxrlanaman.

– Yangi yildan boshlab tumanlarda 
“Inson” ijtimoiy xizmatlar markazi faoliyati 
yo‘lga qo‘yildi, – deydi Ijtimoiy himoya 
milliy agentligi Jizzax viloyati boshqarmasi 
boshlig‘i Nargiza Mavlonova. – Har bir 
mahallaga ijtimoiy xodim biriktirilmoqda. 
Endilikda aholini ijtimoiy muhofaza etish 
bilan bog‘liq barcha masala ular orqali hal 
qilinadi. Biriktirilgan xodim davlat tomonidan 
kafolatlangan ijtimoiy xizmat va yordamlar 
to‘g‘risida, shuningdek, aholining mazkur 
xizmatlarni olishga bo‘lgan huquqlari 
bo‘yicha tushuntirish beradi. 

2023-yil 28-sentabrdagi “Aholiga ijtimoiy 
xizmatlar va yordamlar ko‘rsatish tizimini 
yanada takomillashtirish chora-tadbirlari 
to‘g‘risida”gi Prezident qaroriga asosan 
Jizzax viloyatida ijtimoiy himoyani mahalla 
darajasida tashkil etish maqsadida muhim 
vazifalar belgilab berilgandi. Baxmal, 
G‘allaorol tumanlaridagi 48 ta mahallada 
tajriba tariqasida Ijtimoiy himoya milliy 
agentligining “Inson” ijtimoiy xizmatlar 
markazlari faoliyati yo‘lga qo‘yildi.

– Ayni paytda G‘allaorol tumanidagi 26 
ta mahallada ijtimoiy xodimlar o‘z faoliyatini 
olib bormoqda, – deydi G‘allaorol tumani 
“Inson” ijtimoiy xizmatlar markazi bosh 
mutaxassisi Baxtiyor Esonov. – Ilgari 
fuqarolar bolalar nafaqasi yoki moddiy 
yordam so‘rab kelganda, mahalla raisi 

yoxud xotin-qizlar 
faoli bunday xizmatni 
ko‘rsatgan. Ammo 
o i la larn ing n ima 
sababdan moddiy 
yordamga muhtojligi 
o ‘ r g a n i l m a g a n . 
I j t imoiy xodimlar 
har bir fuqaroning 
yashash sharoi t i 
b i l a n  y a q i n d a n 
tanishib, kompleks 
yordam ko‘rsatadi. 
I l o j i  b o r i c h a , 
fuqarolarni davlatga 
y o k i  m a h a l l a g a 
qaram, boqimanda qilib qo‘ymasdan 
kelajakda o‘zini o‘zi ta’minlashga yordam 
beradi. 

Zomin tumanidagi Nebo‘sa qishlog‘ida 
yashovchi 30 yoshli nogironligi bor Sanjar 
Qurbonovning nogironlik aravachasi 
olganiga uch yil bo‘lgan. Ammo o‘tgan yili 
aravachasi sinib qoldi. Yangi arava olishga 
oilaning qo‘li kaltalik qildi. 

– I lojsiz, o‘g‘l imning aravasini 
ustaxonaga ol ib bormoqchi  bo‘ l ib 
turganimda uyimizga mahallaga yangi 
tayinlangan ijtimoiy xodim kelib qoldi, – 
deydi Sanjarning onasi Bog‘dagul opa. – 
Sharoitimizni o‘rganib, muammolarimizni 
so‘rab-surishtirdi va uch kun o‘tmasdan 
yangi arava olib keldi. Sanatoriyga bepul 
davolanish uchun onlayn ro‘yxatga qo‘ydi. 
Bundan o‘g‘lim ham, men ham nihoyatda 
mamnunmiz.

Shu o‘rinda aytish joizki, sohani 
raqamlasht i r ish h isobiga o ‘ rn idan 
turolmaydigan, o‘zgalar ko‘magiga 
m u h t o j l a r g a  y o r d a m  k o ‘ r s a t i s h 

yo‘lga qo‘yilgani tizimda shaffoflikni 
ta’minlamoqda. Ijtimoiy himoya milliy 
agentligi tomonidan keksalar va nogironligi 
bo‘lgan shaxslar uchun sanatoriylarga 
yo‘llanma uchun navbatga olishning 
yangi “IHMA Sanatoriya” moduli ishga 
tushirildi. Yaratilgan yangi tizim yoshi ulug‘ 
otaxon, onaxonlarni uzoq muddat navbat 
kutib, qancha ovoragarchiliklar bilan 
sanatoriylarga borishiga chek qo‘ydi.

– Sanatoriylarga yo‘llanma berish 
onlayn tizimga o‘tganidan xursandmiz, 
– deydi “Jizzax” sanatoriysida sog‘lig‘ini 
tiklayotgan g‘allaorollik Tolibjon Qo‘ychiyev. 
– Qishlog‘imiz viloyat markazidan 100 
kilometr uzoqlikda joylashgan. Oldinlari 
yo‘llanma olish uchun tuman, viloyat 
markaziga borib, ovorayu sarson bo‘lardik. 
Hozir esa mushkulimiz osonlashdi. Yangi 
tizim ijtimoiy himoyaga muhtoj aholini 
davlat tomonidan qo‘llab-quvvatlash, ularga 
ko‘mak ko‘rsatishning samarali usuliga 
aylandi.

Rustam NURMATOV
(“Xalq so‘zi”).

